
 Nevoja për Planin 
Operacional të Investimit 1.

Projekti i hartimit të Planit Operacional të Zhvillimit Lokal (POZHL) u iniciua nga 
Ministri i Shtetit për Çështjet Vendore në bashkëpunim me projektin STAR (Support to 
Territorial and Administrative Reform), të menaxhuar nga UNDP. Projekti STAR ka ardhur 
si një reagim i menjëhershëm i mbështetjes që donatorë të ndryshëm ofruan për Qeverinë në 
përpjekjet e ndërmara për zbatimin e reformës administrative territoriale. Hartimi i POZHL 
rezulton si sfidë kryesore dhe nevojë imediate për të patur një plan të integruar të veprimeve 
dhe masave që bashkia e re duhet të marrë, për të siguruar kohezionin administrativ dhe 
territorial të të gjitha njësive administrative të saj, pas reformës territoriale. Sigurimi i 
kohezionit administrativ dhe territorial kërkon masa dhe veprime që mund të përfshijnë 
ristrukturimin administrativ, të shërbimeve administrative dhe shërbimeve publike, të 
infrastrukturës lidhëse të njësive administrative etj.

POZHL është dokumenti kryesor që do të orientojë punën, do të bashkërendojë përpjekjet 
e aktorëve të ndryshëm në periudhën afatshkurtër (rreth 3 vjeçare) me qëllim sigurimin e 
kohezionit administrativ dhe territorial të bashkive të reja.

Në rastin e Bashkisë Këlcyrë, ky proces në nivel lokal u zbatua nga Akademia e 
Studimeve Politike (ASP). Kjo nismë synon të asistojë Bashkinë e Këlcyrës në planifikimin 
e masave dhe veprimeve, përfshirë projektet e investimeve kapitale, për periudhën 
afatshkurtër (2-3 vjeçare), të integruara në POZHL. Qëllimi i këtij instrumenti konsiston 
në analizën e situatës aktuale, duke synuar të evidentojë fillimishtpërparësitë territoriale 
dhe problematikat kryesore dhe më pas  prioritetet që adresojnë nevoja, në përgjigje të të 
cilave duhet të propozohen ndërhyrjet në formën e projekteve. Projektet e gjeneruara do 
tëmud t’i paraqiten për financim apo bashkëfinancim Qeverisë (psh. nëpërmjet mekanizmit 
të Fondit të Zhvillimit të Rajoneve), apo donatorëve të tjerë, si FSHZH. Për më tepër, jo të 
gjitha projektet do të kenë nevojë për financime nga donatorë. Plani përfshin edhe projekte 
të buta të cilat janë të zbatueshme nga vet bashkia, pa implikime të mëdha financiare.

Një plan i tillë është ndërtuar bazuar në tre parime: parimi gjithë përfshirës, holistik dhe 
koheziv.

Parimi gjithëpërfshirës siguron që POZHL është hartuar jo vetëm bazuar në nevojat 
dhe specifikat e territorit, por ndërkohë ka fuqizuar aktorët kryesor lokal për të krijuar një 
kuptim më të mirë të situatës aktuale, përparësive dhe nevojave.

Zhvillimi koheziv orienton zhvillimin lokal në atë mënyrë që mundëson kohezionin 
social të bashkisë së sapo krijuar. Territoret e reja kanë nevojë për ndërhyrje publike të 
orientuara me qëllim nxitjen e ndërveprimeve sociale ekonomike.

Parimi holistik siguron që të gjithë faktorët influencues të zhvillimit të territorit janë 
marrë në konsideratë. Si rrjedhim, hartimi i POZHL është bërë bazuar në njohuri të plota të 
faktorëve që përcaktojnë zhvillimin e ardhshëm të  bashkisë së re.

Plani operacional përfshin prioritetet operacionale dhe projektet për secilën prej tyre. 
Gjithashtu, për çdo projekt është përcaktuar grupi i synuar, periudha e zbatimit, vlerësimi i 
kostos, burimi i financimit, mënyra e zbatimit dhe ndikimi i pritur. Në vazhdim të saj, është 
përfshirë edhe një numër i caktuar projekt-fishash për projekte të caktuara.

 ky dokument ofron disa avantazhe për administratën e bashkisë:
 krijon një tablo të qartë të përparësive territoriale;
 krijon një tablo të qartë të nevojave që duhet të adresohen për zhvillimin koheziv të    
     territorit;
 orienton dhe kanalizon vëmendjen dhe punën e administratës në prioritete zhvillimi;
 ofron një hartë që duhet të ndiqet për të përmbushur një vizion zhvillimi;
 shërben si dokument menaxhimi financiar duke ofruar kosto vlerësimi të projekteve;
 delegon dhe ndan përgjegjësi mes aktorëve kryesore me afate të përcaktuara.

Plani operacional afatshkurtër      
në  perspektivën e qeverisjes 
lokale dhe proceseve planifikuese 2.

Hartimi i POZHL përbën një sfidë të rëndësishme për nxitjen e zhvillimit të bashkisë 
gjatë 2-3 viteve në vazhdim. Aktualisht, bashkia nuk ka një plan të përgjithshëm vendor 
dhe strategjik mbi të cilët do të duhej të hartohet një plan operacional. Në këtë kontekst, 
do të duhet të ndodh e kundërta, që këto dy instrumente të bazohen në dukumentin e 
POZHL. Si rrjedhim, puna e realizuar për POZHL do t’i paraprijë fillimit të afërt të punës 
me hartimin e Planit të Përgjithshëm Vendor dhe Planin e Zhvillimit Strategjik. Në lidhje 
me  proceset planifikuese që do të vijojnë në vazhdimësi gjatë 2016-tës, POZHL ofron një 
punë paraprake përgatitore që lehtëson proceset planifikuese, duke u ofruar të dhëna për 
territorin e konsoliduar të bashkisë, diagnozën duke theksuar përparësitë dhe nevojat e 
zhvillimit, por ajo çfarë është më e rëndësishme ofron vizionin e zhvillimit.

Artikulimi i vizionit mbart në vetvete avantazhin për të udhëhequr proceset planifikuese 
të zhvillimit të territorit. Siç është theksuar më sipër, një nga komponentët e POZHL është 
plani operacional (shih kap.7 Plani operacional), i cili përmban prioritetet operacionale, 
projekt idetë, grupet e synuara, periudhën e zbatimit, kostot, burimin e financimit, 
përgjegjësit e zbatimit dhe rezultatin e pritshëm etj.

Ajo që do të duket si sfidë e qeverisjes vendore është të kuptuarit që bashkia e Këlcyrës 
është një bashki e vogël e cila bazuar në kapacitetet dhe burimet aktuale do ta ketë të 
vështirë të ofrojë shërbime publike që arrijnë ekonomi të shkallës. Zgjidhje për këtë është 
instrumenti i bashkëpunimit ndërvendor, kryesisht me bashkinë e Përmetit, si një bashki me 
të cilën ndan identitet të fortë territorial. 

Përmirësimi i konektivitetit ndërmjet qendrave të njësive administrative dhe fshatrave 
nëpërmjet rikonstruksionit të rrugëve dhe ndërtimit të urave konsiderohet cështje prioritare. 
Një infrastrukturë e mirë rrugore lidhëse do të ndihmojë edhe në nxitjen e perspektivave 
zhvillimore në pjesën që është braktikur më së shumti nga popullsia nëpërmjet rritjes së 
konektivitetit dhe lehtësimit të lëvizjes së banorëve dhe produkteve lokale. Infrastruktura 
e përmirësuar do të ndikojë në frenimin e migrimit të popullsisë dhe shfrytëzimin e 
potencialeve bujqësore dhe blegtorale që kanë zonat rurale përreth bashkisë.

Përmirësimi i shërbimeve publike është një tjetër cështje e rëndësishme. Ndër shërbimet 
publike me prioritet është sigurimi i furnizimit me ujë të pijshëm, të rrjedhshëm, higjenikisht 
i pastër për popullsinë. Ndërhyrjet do të synojnë rikonstruksionin e rrjetit të amortizuar  të 
ujësjellësit duke marrë avantazh nga burimet e pasura ujore të zonës.

Përmirësimi i infrastrukturës fizike të objekteve shëndetësore dhe social-kulturore 
nëpërmjet rikonstruksionit të godinave dhe pajisjes do të ndikojnë në një mirëqenie të 
përmirësuar të banorëve. Për të nxitur zhvillimin ekonomik, Bashkia duhet të hartojë 
programe turistike, të nxisë mbrojtjen e pasurive natyrore dhe  sidomos të disa kishave 
bizantine. Bashkëpunimi ndërvendor me bashkinë e Përmetit shihet si instrument i 
rëndësishëm, sidomos në lidhje me zhvillimin e turizmit. Inicimi i nismave që mbështesin 
dhe nxisin turizmin e qëndrueshëm, si sektori që do të sjellë rritje ekonomike, janë të lidhura 
edhe me menaxhimin efektiv të burimeve natyrore.  

 Metodologjia 
për përgatitjen 
e POZHL 3.

ASP ka përgatitur POZHL për Bashkinë e Këlcyrës, sipas strukturës të kërkuar nga 
Ministri i Shtetit për Çështjet Vendore, të theksuar në Termat e Referencës të Projektit. 
Procesi i mbledhjes së të dhënave, përpunimi dhe analiza, e cila përfundon në diagnozën e 
situatës socio-ekonomike të zhvillimit në këtë bashki, është pjesë thelbësore e shërbimit për 
përgatitjen e POZHL. Bazuar në përvojat e mëparshme të vlefshme në procese të ngjashme, 
APS përshati një metodologji të thjeshtë për hartimin e POZHL.  Metodologjia e zbatuar për 
të hartuar POZHL e bashkisë Këlcyrë përfshin zbatimin e aktiviteteve të mëposhtme: 

1 . Sigurimi i angazhimit lokal përfshiu prezantimin e nismës te Kryetari i bashkisë dhe 
një pjesë të stafit kyc të bashkisë. Ky prezantim pati si qëllim jo vetëm informimin rreth 
nismës por edhe konfirmimin e interesit dhe angazhimit të Kryetarit dhe administratës për 
të qenë pjesë aktive e procesit të hartimit të POZHL. 

2. Krijimi i një grupi lokal për hartimin e POZHL. Në këtë grup morrën pjesë përfaqësues 
të zyrave kryesore të bashkisë, administratorët e njësive adminisrative dhe ekspertë të 
ndryshëm lokal. 

3. Rishikimi i burimeve sekondare të informacionit përfshiu analizimin e dokumentave 
strategjik si plane zhvillimi lokal të ish NJQV-së pjesë e bashkisë së re1, raporte e studime të 
ndryshme. Botimet e INSTAT, Census 2011 u përdorën gjerësisht për treguesit demografik, 
social dhe ekonomik. U krijua një listë paraprake me tregues. Gjithashtu, përgatitja e 
formateve të gatshme për mbledhje të dhënash u gjeneruan me qëllim lehtësimin e mbledhjes 
së të dhënave nga grupi lokal.

4. Mbledhja e të dhënave më ndihmën e grupit lokal, takime të ndryshme në nivel lokal, 
rajonal dhe qendror u realizuan për të përftuar të dhënat për analizën e situatës.

5. Analizimi i të dhënave dhe realizimi i diagnozës. Ky aktivitet përfshiu sintetizimin 
e gjithë të dhënave të mbledhura për përdorim të mirë të të dhënave në fazat vijuese. Pas 
analizës së tyre dhe përftimit të situatës aktuale (pjesë e së cilës ishte edhe gjenerimi i pemës 
së problemeve) vizionimi erdhi si hap i natyrshëm i asaj që zhvillimi koheziv duhet të sjellë 
në të ardhmen. 

6. Prioritet operacionale. Diagrama e pemës së problemeve dhe më pas ajo e objetiktivave 
ishin instrumente të rëndësishmë për të përcaktuar prioritetet operacioanale. Lista e 
përparësive të identifikuara të territorit shërbeu si ndihmë në përcaktimin e plotë të tyre.

1 Plani Strategjik Ndërvendor i Luginës së Vjosës, Rrethi i Përmetit (nëntor 2012)

7. Plani i veprimit. Në përputhje me prioritet operacionale të identifikuara u gjeneruan 
projektet konkrete që do të përmbushin arritjen e prioriteteve u përdor Platforma elektorale e 
kryetarit u përdor dhe të tjera dokumente të mëparshme pune në identifikimin e projekteve. 
Puna më tej përfshiu identifikimin e detajeve që lidhen me koston, grupin e synuar, aktorë 
përgjegjës dhe rezultati i pritshëm për çdo projekt.

8. Konsultimi rreth ecurisë kryesore të planit, prioriteveve dhe projekteve konkrete.
9. Shkrimi i planit dhe finalizimi në dokumentin e POZHL. 

 Diagnoza 4.

4.1 Fakte kryesore

Bashkia e re e Këlcyrës ndodhet në Qarkun e 
Gjirokastrës. Territori i bashkisë shtrihet në pjesën 
juglindore të vendit tonë dhe  kufizohet në veri me 
bashkinë Poliçan, në lindje me bashkinë Skrapar, në jug 
me bashkinë Përmet dhe Libohovë dhe në perëndim 
me bashkinë Tepelenë dhe Memaliaj.  

Qendra e bashkisë është qyteti i Këlcyrës. të cilit 
i bashkohen Ballabani, Suka dhe Dishnica. Gjithsej, 
bashkia ka nën administrimin e saj një qytet dhe 49 
fshatra (shih Anekse, tabela nr.3). Njësitë administrative 
rurale karakterizohen nga një numër shumë i lartë i 
fshatrave që grupojnë, numër ky që varion në14-15. 
Qyteti i Këlcyrës gjithashtu përfshin 5 fshatra. 

Territori i bashkisë Këlcyrë është kryesisht me 
karakter kodrinoro-malor, e shtrirë në lartësinë 230m 
deri në 1100 m mbi nivelin e detit, midis vargmaleve 
Trebeshinë-Dhembël dhe malit të Qarrishtës. Gji-
thashtu, territori përshkohet nga dy lumenj, i Vjosës 
dhe i Dëshnicës, rrjedha e të cilave krijon dy lugina të 
ngushta, ku gjendet një sipërfaqe  e konsiderueshme 
tokë bujqësore. 

Sipërfaqja  e bashkisë është 304.6 km2dhe dëndësia e popullsisë është 11.6 banorë/km². 
Njësia administrative Deshnicë ka sipërfaqen më të madhe, 93 km2. Edhe njësia Sukë dhe 
Ballaban kanë sipërfaqe pak më të vogël se Dëshnica. Qyteti i Këlcyrës ka sipërfaqen më të 
vogël, rreth 55 km2 (shih  Anekse, tabela nr.4)

Popullsia
Sipas Censusit 2011, bashkia ka një popullsi prej 6,113 banorësh. Ndërkohë, sipas Regjistrit 

Civil, kjo bashki numëron 12,537 banorë, pra 49% më shumë. Popullsia është më shumë e 
përqëndruar në qytetin e Këlcyrës; 40% e popullisë. Popullsia e lokalizuar në secilën prej 
njësive të tjera administrative varion nga 18% deri në 22% të popullsisë totale të bashkisë. 
Nëse merret në konsideratë shpërndarja e popullsisë në një numër të madh fshatrash (14-
15), numri i banorëve për fshat është tejet i ulët; më pak se 200 banorë për fshat. Vetëm 
qyteti i Këlcyrës bën përjashtim duke patur 846 banorë për fshat.(Shih Anekse, tab.nr 6.) 
Një numër kaq i vogël i banorëve që fshatrat grupojnë realisht përbën një problem dhe 
sfidë për qeverisjen lokale në lidhje me mbulimin e territorit të bashkisë me shërbime, pasi 
ato nuk do të siguronin ekonominë e shkallës. Popullsia e bashkisë dominohet më shumë 
nga grupmosha 15-64 vjeç, e cila përfaqëson popullsinë aktive për punë. Kjo grupmoshë 
përfaqëson një përqindje të konsiderueshme, 67% e popullsisë totale. Mosha  e tretë (65 
vjeç+) përfaqëson 15.5 % të popullsisë, ndërsa grupmosha 0-14 vjeç përbën vetëm 17% të 
popullsisë së bashkisëKëlcyrë. (Shih Anekse, tab.nr 7.)

Dinamika e popullsisë: sipas të dhënave demografike (Instat, Census 2001 dhe 2011), 
popullsia e bashkisëështë zvogëluar ndjeshëm. 43%e familjeve janë larguar. Njësia 
administrative Sukë ka përqindjen më të madhe të popullsisë së larguar, më shumë se 
gjysmën e popullsisë (-55%). Pak më pak, por përsëri në masën e përgjysmimit të popullsisë 
karakterizohet edhe njësia Ballaban (-52%) dhe Dishnicë (-49%). Këlcyra ka përqindjen më 
të vogël të popullsisë të larguar (-22%) krahasuar me njësitë e tjera administrative. Migrimi 
drejt zonave urbane si Tirana dhe Durrësi si dhe emigracioni, kryesisht drejt vendit fqinj 
Greqi, janë faktorët e largimit masiv të popullsisë së zonës, sidomos të zonave malore. Ky 
largim në këtë masë të konsiderueshme është diktuar nga nevoja e popullatës lokale për një 
jetesë më cilësore.

Këto tregues paraqesin dinamika të konsiderueshme, të cilat duhet të kuptohen për t’iu 
përgjigjur presioneve zhvillimore që shkaktojnë, si në lidhje me planifikimin urban ashtu 
edhe me shërbimet publike.

4.2 Zhvillimi ekonomik

Qyteti i Këlcyrës përfaqëson një nga dy qendrat e rëndësishme të zhvillimit ekonomik 
dhe social për rrethin e Përmetit, veç qytetit të Përmetit. Konteksti ekonomik i bashkisë 
përfaqësohet nga disa sektorë, të cilët kanë peshë specifike në këtë ekonomi. Bujqësia dhe 
blegtoria përbëjnë drejtimin kryesor ekonomik të pjesës më të madhe të popullsisë. Industria 
përpunuese përbën një tjetër angazhim të popullatës lokale. Zona njihet për traditë të spikatur 
në prodhimin dhe përpunimin e fruta perimeve dhe produkteve blegtorale.  Përfshirja në 
aktivitete të vogla tregtare dhe shërbimi përbën angazhime të tjera për gjenerimin e të 
ardhurave për popullsinë. 

Tabela më poshtë tregon profilin ekonomik të çdo njësie dhe interpretimet përkatëse.2

2  INSTAT, Tipologjia e komunave dhe Bashkive (Maj, 2014)

Njësitë 
administrative Profili ekonomik Detaje 

Këlcyrë  Njësi vendore jo urbane e orientuar në 
turizëm 

Më shumë se >6% e krahut të punës e 
angazhuar nëturizëm, ose më pak se <65% 
në bujqësi

Dishnicë Njësi bujqësore mikse malore Bujqësia >84%, Sipërfaqja e pjerrët  >45%

Sukë  Njësi vendore bujqësore mikse malore Bujqësia midis 65-84%; Sipërfaqja e pjerrët  
>45%

Ballaban Njësi vendore bujqësore mikse malore Bujqësia midis 65-84%; Sipërfaqja e pjerrët  
>45%

Siç shihet, tre nga njësitë administrative kanë profil bujqësor; dy prej tyre mikse bujqësore (forca 
aktive e krahur të punës e angazhuar në bujqësi varion midis 64-84% e krahut të punës), ndërsa vetëm 
njëra me profil të pastër bujqësor (pra në bujqësi është e angazhuar më shumë se 84% e krahut të 
punës). Të gjitha janë malore duke qenë se terreni është i pjerrët në më shumë se 45% të sipërfaqes 
së tij. Ndërsa, qyteti i Këlcyrës karakterizohet si njësi jo urbane me orientim në turizëm, pra sektori i 
turizmit ka angazhuar më shumë se 6% të forcës aktive të punës. 

4.2.1 Bujqësia  dhe blegtoria

Ekonomia lokale është tipike bujqësore dhe përbën sektorin kryesor ekonomik për 
popullatën lokale. Rreth 1495 subjekte janë të angazhuar në bujqësi dhe blegtori. Bujqësia 
dhe blegtoria punësojnë 2863 persona nga të cilët 1261 janë femra (44%). 3

Gjithsesi, ky sektor karakterizohet nga problematikat që vijnë si pasojë e sipërfaqeve 
të kufizuara të tokës bujqësore, mungesës së ujitjes dhe kullimit, rënies së interesit të të 
rinjve për t’u përfshirë në bujqësi, dhe vështirësisë për të aksesuar tregjet. Pjesa dërrmuese 
e fshatrave shtrihen në terren 
kodrinor-malor dhe infra-
struktura rrugore e dobët e 
bën të vështirë dhe me kosto 
të lartë monetare dhe kohe 
transportimin e prodhimeve 
bujqësore.

Drejtimet kryesore të bujqë-
sisë janë prodhimi i drithrave 
të bukës dhe fruti-vitikulturë si 
dhe kulturat foragjere, të tilla si 
jonxha dhe hasllat e ndryshme. 
Në sektorin e blegtorisë pre-
dominon mbarështrimi i deles 
dhe i dhisë. Lugina e Dëshnicës, 
e cila përfshin tre njësi vendore, 
me kushtet klimatike të saj u ka ofruar banorëve të zonës mundësinë e zhvillimit të kulturave 
bujqësore dhe të viti-frutikulturës. Ballabani, Suka e Dëshnica dallohen për kultivimin e 
bimëve të arave si dhe të rrushit në zonën kodrinore dhe për prodhimin e rakisë me cilësi 

3  B.Këlcyrë, 2015

të lartë. Problem për zhvillimin bujqësor mbetet niveli i ulët i mekanizimit të bujqësisë, 
çmimet e larta të shërbimeve mekanike, numri i madh i parcelave, sipërfaqja e ulët e tyre,  
rrit koston e prodhimeve bujqësore, duke ulur mundësinë e zgjerimit të sipërfaqeve të 
kultivuara mekanike. 

Struktura e tokës bujqësore  dominohet nga toka arë (5.664 ha). Ndërsa pemishtet dhe 
vreshtat zënë një sipërfaqe të vogël, respektivisht 52 dhe 82 ha (Shih Anekes, tab.nr8.) 
Sipërfaqe më e madhe e tokës arë  dhe e pemishteve shtrihet në Sukë, ndërsa sipërfaqja 
më e madhe e vreshtave shtrihet në Ballaban dhe Sukë. Pyjet, livadhet dhe kullotat janë të 
konsiderueshme në sipërfaqe, ato zënë respektivisht 4,406 ha dhe 7,289 ha. Sipërfaqet më 
të mëdha të tyre shtrihen në Këlcyrë dhe Ballaban. (Shih Anekse, tab.nr8.) Përsa i përket 
prodhimtarisë bujqësore njësitë e Dëshnicës dhe Sukës kanë prodhimtaritë më të larta 
bujqësore përsa i përket dhrithërave, foragjere, fruta dhe vreshta. Ndërsa njësia e Ballabanit 
ka prodhimtari të lartë të patates, ajo prodhon 69% të prodhimit total të bashkisë.  E njëjta gjë 
është edhe për fasulen; njësia e Ballabanit prodhon 35% të prodhimtarisë totale të fasuleve 
(17 t). (Shih Anekse, tab.nr9.)

Përsa i përket blegtorisë, në Këlcyrë banorët mbarështojnë bagëti të imta, dele dhe dhi. 
Numri i krerëve të deleve arrin në 17.440 ndërsa i dhive 12,9304. Numri më i madh i tyre 
mbarështohet në Dëshnicë dhe Sukë, ndërsa Këlcyra ka numër të lartë të dhive. Shpendët 
më shumë mbarështohen në Deshnicë dhe Ballaban.

4.2.3 Agroindustria
Ky sektor përfaqëson sektorin përmes të cilit e gjithë zona e Këlcyrës njihet kombëtarisht. 

Rreth 12 subjekte operojnë në këtë sektor, ku janë të punësuar 30 persona, 30% e të cilëve 
janë gra5. Zona njihet për traditë të spikatur në prodhimin dhe përpunimin e fruta perimeve 
dhe produkteve blegtorale.  Këtu përmendimin prodhimin e pijeve alkoolike, reçelrave, 
glikorave,  turshive të ndryshme. Përpunimi i bulmetit dhe nënprodukteve të tij si: djathë 
i bardhë, kaçkavall, gjalp, gjizë është zhvilluar në masë të konsiderueshme. Këlcyra është 
dalluar gjithmonë për cilësinë e lartë të  frutave dhe rrushit. Për më tepër është njohur si 
qendër për prodhimin e rakisë dhe verës. Merloti i Këlcyrës që prodhohet në punishtet dhe 
kantinat lokale ka gjetur tashmë vendin e tij në tregun kombëtar. Produktet lokale mund të 
luajnë një rol të rëndësishëm në zhvillmin ekonomik të zonës, vetëm nëse do të arrihet të 
ruhet origjinaliteti i prodhimit të tyre. Problemet kryesore në këtë sektor lidhen me nivelin 
e ulët të investimeve dhe teknologjinë e përdorur në ndërmarrjet e agropërpunimit. Bashkia 
e Këlcyrës duhet të vazhdojë bashkëpunimin me bashkinë Përmet për të forcuar markën 
lokale të produkteve tradicionale, Pro Përmet, si markë lokale me origjinë të mbrojtur.

4.2.4 Turizmi
Aktualisht sektori i turizmit përbën një drejtim ekonomik lokal që ka punësuar më shumë 

së 6% të krahut të punës6. Ky sektor e mban këtë peshë për qytetin e Këlcyrës ku atraksioni 
kryesor është lugina  e Vjosës dhe Gryka e Këlcyrës. Megjithatë, potenciale për të nxitur 
zhvillimin e  këtij sektori ka edhe pjesa tjetër e bashkisë, e fshatrave në pjesën  kodrinore 
malore, përgjatë luginës së Dishnicës.

Ndër atraksionet turistike në Luginën e Vjosës mund të përmendim një sërë objektesh 

4 B.Këlcyrë, 2015
5 Po aty
6  INSTAT, Tipologjia e komunave dhe Bashkive (Maj, 2014)

të trashëgimisë kulturore dhe natyrore me vlera të rralla. Shtatë monumente kulture të 
mbrojtura gjenden në territorin e bashkisë. Gjithashtu, afërsia me Gjirokastrën, një tjetër nyje 
turistike e rëndësishme, dhe me Greqinë është një mundësi për zhvillimin më tej të turizmit. 
Forcimi i bashkëpunimit në fushën e turizmit mbetet mundësi për thithjen e turistëve të 
huaj. 

4.3 Mirëqenia ekonomike dhe sociale

Nisur nga burimet e të ardhurave familjare, përqindja e njësive ekonomike familjare 
(NjEF) me ndihmë sociale dhe përfitime të natyrës sociale është 15.5%. Ndërsa, me remitancat 
janë 10.9% e NjEF7. Të dyja këto burime janë tregues me indeks të lartë që tregon edhe për 
një shkallë të lartë të brishtësisë financiare të familjeve. Gjithashtu, numri i emigrantëve të 
kthyer gjatë vitit 2001-2011 arrin në 298 persona8. Ndërsa të ardhurat nga punësimi dhe 
vetpunësimi përfaqësojnë 61.6% të burimeve të të adhurave, tregues ky  i lartë dhe mbi 
mesataren e vendit9.

Numri i familjeve që trajtohen me ndihmë ekonomike në bashki arrin në 285 familje, të 
cilat përbëjnë 7% të totalit të familjeve. 28% e familjeve me ndihmë ekonomike i përkasin 
njësisë Sukë. Pothuaj, në të gjitha njësitë % e familjeve me ndihmë ekonomike është e 
përafërt, pa krijuar shpërndarje të pabarabartë.10

Në Këlcyrë, numri i familjeve që kanë kryefamiljare femra përfaqëson më pak se 10% të 
familjeve (9.6%).11

Punësimi
Papunësia në bashkinë e Këlcyrës përfaqëson një nga problemet kryesore të popullatës. 

Por sipas treguesve ajo nuk paraqitet aq e fortë sa në bashkinë fqinje të Përmetit. Të gjitha 
njësitë administrative të Këlcyrës janë prekur në nivele të larta nga migrimi i brendshëm 
dhe emigrimi. Shkalla e papunësisë për bashkinë paraqitet në masën 21.6% të forcës aktivë 
te punës, që është poshtë mesatares së papunësisë për vendin. Edhe indeksi i papunësisë 
për të rinjtë (mosha 15-24 vjeç) dhe për femra paraqitet më poshtë se mesatarja e vendit për 
këto grupe. Shkalla e papunësisë për të rinjtë është 38.5% kur mesatarja për vendin është 
52.9%. Shkalla e papunësisë për femrat është 29.5% kur mesatarja për vendin është 31.4%12. 

Në sektorin privat numërohen të punësuar 3,072 persona, ku 43% e tyre janë femra. 
Sektori privat punëson në total 244 persona, ku 105, ose 43% e tyre janë femra.13

Për shkak të natyrës mikse të ekonomisë lokale, banorët janë të punësuar në sektorë të 
ndryshëm si bujqësi, industri dhe shërbime. Struktura e punësimit në këto sektorë paraqitet 
si më poshtë: në bujqësi janë të punësuar 54.2% e forcës aktive të punës, tregues i lartë dhe 
që konfirmon edhe profilin bujqësor të ekonomisë lokale;  në industri rreth 11.5%, dhe në 
shërbime 34.3%. 

7  INSTAT, Census 2011
8  Po aty.
9  Po aty.
10 B.Këlcyrë, 2015
11  INSTAT, Census 2011
12  Po aty.
13  B.Këlcyrë, 2015

Grafiku më poshtë tregon popullsinë e njësive dhe numrin e bizneseve për 1000 banorë.  
Sic shihet numrin më të lartë të këtij treguesi e ka qyteti i Kelcyrës 47 biznese për 1000 
banorë. Njësia e Dishnicës nuk rregjistron asnjë biznes në tërritorin e vet. Njësitë e tjera, 
Sukë dhe Ballaban kanë numër të afërt biznesesh (11 dhe 12) dhe treguesi biznes për 1000 
banorë varion ndërmjet 9-11. 

Të vetpunësuarit përfaqësojnë 21.6% të forcës aktive të punës, një tregues i ulët poshtë 
mesatares së vendit. 

4.4 Infrastruktura dhe shërbimet bazë

4.4.1 Infrastruktura e shërbimeve bazë: 
         arsimi, shëndetësia,  aktivitetet sociale dhe sportive
Përgjithësisht, përsa i përket shërbimeve bazë si edukimi, shëndetësia dhe aktivitetet 

sociale, kulturore dhe sportive (shih Anekse tab.nr. 10) lëvizja e popullsisë për të aksesuar 
ato është e orientuar fillimisht drejt qendrave të njësive administrative të bashkisë dhe më 
pas drejt qendrës së bashkisë, Këlcyrës. 

Në bashki funksionojnë 11 shkolla nëntëvjeçare, 3 shkolla të mesme dhe 6 kopshte 
fëmijësh. Përsa i përket objekteve arsimore, ato nuk paraqesin problem në lidhje me 
shpërndarjen e tyre në territor. (shih Anekse Tab.nr. 11.)

Në lidhje me shërbimin shëndetësor, ai ofrohet nga 3 qendra shëndetësore dhe 21 
ambulanca të shpërndara sipas njësive administrative (shih Anekse. Tab.nr.10.). Tre qendrat 
shëndetësore janë të lokalizuara në qendrat e tre njësive administrative: Këlcyrë, Sukë dhe 
Ballaban. Në njësinë Deshnicë nuk ka qendër shëndetësore. Shërbimi shëndetësor ofrohet 
në 8 ambulanca.

Objektet kulturore, sociale të nevojshme për të ofruar shërbime sociale për grupe 
të ndryshme për popullatën lokale janë shumë të kufizuara në numër (shih Aneks. Tab.
nr.10). Për më tepër, dhe ato pak që janë gjenden të dyja në qendrën e bashkisë, në Këlcyrë 

(një qendër kulturore dhe një sportive).  Numri i kufizuar i objekteve sociale, kulturore 
dhe sportive tregon për jetë jo shumë të pasur social kulturore. Kjo situatë kërkon shumë 
përpjekje me qëllim rigjallërimin dhe pasurimin e jetës sociale, kulturore dhe sportive për 
të gjithë popullsinë lokale.

4.4.2 Infrastruktura rrugore
Rruga kryesore lidhëse e njësive administrative të bashkisë Këlcyrë është rruga Këlcyrë-

Sukë-Ballaban, e cila është sipas parametrave të kërkuar. Po kështu rrugët Këlcyrë-
Katundishte,  Sukë-Podgoran  Sukë-Goricë, Këlcyrë-Tolar janë të asfaltuara viteve të fundit 
dhe në gjendje të mirë. Infrastruktua e mirë lidhëse mes njësive administrative ka lehtësuar 
shumë qarkullimin e njerëzve dhe transportin e produkteve lokale. 

Sipas klasifikimit të vjetër të rrugëve, Bashkia ka 40 km rrugë rajonale, nga të cilat 30 km 
janë të asflatuara (shih Anekse Tab.nr.12). Tashmë këto rrugë janë në përgjegjësinë e bashkisë 
për funksionim dhe mirëmbajtje. Ndërsa rrugët lokale janë 147.6 km; vetëm një pjesë shumë 
e vogël e tyre është e asfaltuar (8.5km). gjithë pjesa tjetër, 139 km janë të paasfaktuara. Këto 
rrugë lokale që sigurojnë lidhjen e 44 fshatrave është në gjendje shumë të rënduar dhe 
me shumë probleme. Në disa vende ato paraqesin rrezik të lartë për transport. Njësia e 
Ballabanit dhe Sukës nuk kanë asnjë km rrugë të asfaltuar. Ndërhyrja në infrastrukturën 
rrugore lidhëse ndërmjet qendrave të njësive administrative dhe fshatrave përbën prioritet 
për të siguruar zhvillimin koheziv në territorin e bashkisë.

4.4.3 Furnizimi me ujë të pijshëm
Edhe pse i gjithë territori i bashkisë mbulohet me shërbimin e furnizimit me ujë të pijshëm, 

ky shërbim nuk është cilësor.  Tridhjetë sisteme të ujësjellësve operojnë në bashki, tetë prej 
tyre janë sisteme me ngritje mekanike, pra që kanë edhe sistemet përkatëse të pompimit 
(respektivisht 8 sisteme pompimi). 22 rrjetet e tjera janë me rrjedhje të lirë, çka do të thotë 
se janë sisteme me kosto të reduktuara të funksionimit. Vetëm 10 prej tyre funksionojnë në 
njësinë administrative Dishnicë. Këto sisteme ujësjellësi favorizohen nga natyra kondrinore-
malore e zonës. (shih Anekse tab.nr.13). Cilësia e ujit të pijshëm është shumë e mirë por 
për shkak se rrjeti i tubacioneve ëshë  i amortizuar, uji ndotet prej ndryshkut. Kjo situatë 
kërkon ndërhyrje në tubacionet e ujësjellësve. Gjithashtu, furnizimi me ujë të pijshëm është i 
kufizuar në kohë. Banorët furnizohen me ujë të pijshëm me orare të reduktuar dhe me sistem 
pompimi. Pagesa e ujit të pijshëm bëhët për familje me tarifë sipas numrit të anëtarëve në 
familje dhe jo bazuar në konsumin e sasisë së ujit sipas treguesit të matësave të ujit.

4.4.4  Kanalizimet e ujrave të zeza
Shifrat në lidhje me KUZ-të përfaqësohen nga 6.5 km rrjet kryesor të shpërndarë në të 

gjitha qëndrat e njësive administrative dhe nga 6.8 km rrjet dytësor(shih Anekse tab.nr.15). 
Metoda kryesore, në kushtet e mungesës së infrastruktuës së KUZ, janë përdorimi i gropave 
septike, të cilat ndikojnë negativisht në parametrat mjedisor. Kryesisht gropat septike janë 
të përdorshme në njësinë administrative Ballaban. Pavarësisht shifrave për km e KUZ, ky 
shërbim është tejet kritik. Rrjeti i KUZ është shumë i amortizuara për shkak të mungesës 
së gjatë të mosndërhyrjes me investime, më shumë se 30 vjet. Ndërsa në lidhje me pusetat, 
pjesa më e madhe e tyre ështëe bllokuar për shkak të ndërhyrjeve nga ndërtimet e reja. 
Shpeshherë ato sjellin shqetësime për banorët nga ndotja që ato shkaktojnë. Derdhja e tyre 
bëhet në lumenjtë Dëshnicë e Vjosë jashtë çdo parametri. 

4.4.5 Infrastruktura bujqësore
Infrastruktura bujqësore në bashkinë Këlcyrë përbëhet nga rreth 83 km rrjet kryesor të 

kanaleve vaditëse dhe rreth 67 km rrjet sekondar, dhe 74 km rrjet terciar (shih Anekse tab.
nr.14). Gjithashtu në bashki ka 16 rezervuara, nga të cilët vetëm 4 funksionojnë. E gjithë kjo 
infrastukturë ujitje bën të mundur ujitjen e 545 ha toke, ndërsa mbi ujë ende është pjesa më 
e madhe e sipërfaqes së tokës arë, rreth 5035 ha.

Kanalet vaditëse kryesisht janë të dëmtuar në masën 90%. E gjithë infrastruktura vaditëse 
ka  nevojë për pastrim dhe sistemim me qëllim që të funksionojnë plotësisht. Gjendja e 
rezervuareve ka vite pa azhornuar dhe pjesa më e madhe e tyre janë jashtë funksionit. 
Rezervuaret që funksionojnë kanë nevojë për rikostruksion  dhe  pastrim  total  bashkë  me  
kanalet furnizuese dhe  shkarkuese.

4.5 Burimet natyrore dhe qëndrueshmëria mjedisore

4.5.1 Burimet ujore
Gryka e Këlcyrës është e njohur ndryshe si parajsa e njëmijë e një burimeve. Ky emërtim 

tregon pasuritë e mëdha ujore që ka bashkia. Është një vend shumë piktoresk, i pasur me 
ujëvara, burime, parqe. Gryka e Këlcyrës shtrihet midis qytetit të Këlcyrës dhe fshatit Dragot 
me një gjatësi prej 13 km dhe formon një kanion me peisazh të mrekullueshëm, thellësia e 
të cilit shkon deri në 1000m. 

Në shpatin e djathtë të grykës gjenden shpellat e Mezhgoranit dhe Dragotit. Përgjatë 
lumit gjenden një sërë burimesh ujore nëntokësore të cilat dalin në sipërfaqen e lumit 
Vjosë duke krijuar një pamje madhështore ujëvarash si psh. në vendin e quajtur “Rrepet e 
Këlcyrës” ose në formën e burimit natyror të “Ujit të Zi”.

Uji i zi i Këlcyrës përfaqëson monument natyre, pjesë e trashëgimisë natyrore të vendit. 
Ndodhet në afërsi të qytetit të Këlcyrës, në krahun e majtë të shtratit të lumit të Vjosës, në 
rrëzën veriore të malit Dhëmbelit, në lartësinë 160 m mbi nivelin e detit. Përbëhet nga 8-10 
burime karstike me prurje 400-500l/sek, që dalin në kontaktin litologjik midis gëlqerorëve 
të kretës së sipërme dhe flishit. Kanë ujë të pastër dhe të ftohtë. Krijojnë një mjedis shumë 
tërheqës. Kanë vlera shkencore (gjeologjike, gjeomorfologjike, hidrologjike), kulturore, 
didaktike dhe turistike. Një tjetër pasuri ujore është edhe lumi Vjosa, që përshkon territorin 
e bashkisë.  i cili është lumi i dytë në Shqipëri për nga gjatësia (272 km) dhe rezervat hidrike 
që përmban. Prurjet mesatare vjetore arrijnë 195 m²/sek. Vjosa krijon edhe luginën e saj, që 
dallohet për bukurinë e saj. 

Vjosa përbën edhe aksin kryesor të organizimit dhe komunikimit të komuniteteve lokale, 
të cilat kanë një identitet të fortë territorial, për shkak të vendodhjes në luginën e Vjosës.

4.5.2 Malet
Vargmali Trebeshinë – Dhëmbël – Nemërçkë – përbën një nga vargmalet më të 

bukura shqiptare. Ky varg malor ofron mundësira shumë të mira për qendër turizmi alpin 
Ekskursionet dhe piknikët janë aktivitete shumë të preferueshme gjatë stinës së verës. 
Megjithatë, gjatë dimrit, kur bora ka mbuluar majën e tij, ky vargmal ofron udhëtime që 
kthehen në përvoja që nuk duhen humbur.

Organizimi i itinerareve turistike Korçë-Leskovik-Përmet-Tepelenë në drejtimin jug-veri, 

përgjatë rrjedhjes së lumit Vjosa do të ishin me shumë interes për të apasionuarit e natyrës.
 
4.5.3 Lugina
Lugina e Vjosës karakterizohet nga një biodiversitet i pasur, një shumëllojshmëri speciesh 

ndër të cilat edhe specie në zhdukje që duhen mbrojtur. Me rëndësi për t’u përmenduar janë 
habitatet e lundërzës (lutra lutra), specie e rrezikuar në nivel global. 

Vjosa përfaqëson edhe një nga lumenjtë e fundit të egër të Evropës, e cila rrjedh lirshëm 
dhe e paprekur përgjatë gjithë gjatësisë së saj, duke përfaqësuar një ekosistem lumor të 
vazhdueshëm me të njëjtin sistem dhe rregjim hidrik  prej shumë kohësh.Vjosa ofron 
mundësira të shumta për zhvillimin e turizmit, aktiviteteve sportive të ujit, si rafting, kanoa, 
not. Megjithatë, edhe lumi i Vjosës nuk mbetet larg rrezikut që shkaktohet nga aktiviteti 
human dhe presionet zhvillimore. Përpjekje, plane për ndërtimin e hidrocentraleve, marrja 
e inerteve nga shtrati i lumit, ndotja nga ujrat e zeza dhe mbetjet urbane, si dhe peshkimi i 
paligjshëm përbëjnë gamën e problemeve përballë të cilave gjendet Vjosa, guri i cmuar në 
kurorën e lumenjve të egër të Evropës. Akitviteti human paraqet një rrezik për shkatërrimin 
e peisazhit mbresëlënës të luginës, dhe rrezikimin e habitateve të shumë gjallesave të 
rrezikuara. Ndërgjegjësimi i komuniteteve lokale, i mbarë opinionit publik, me theks 
të vecantë  politikëbërësit për vlerat e larta të biodiversitetit që paraqet Vjosa, mënyrat e 
duhura të peshkimit,  duke promovuar peshkimin tradicional përbëjnë disa aktivitete që 
duhet të vazhdohen dhe zgjerohen më tej në të ardhmen. Shpallja e lumit të Vjosës si Park 
Kombëtar  do të mundësonte ruajtjen dhe mbrojtjen e kësaj pasurie natyrore, që mundëson 
dhe mbështet edhe zhvillimin e turizmit.

4.5.4 Bimët eterovajore dhe medicinale

Bimët eterovajore dhe medicinale përfaqësojnë një tjetër pasuri natyrore të zonës të cilat 
gjenden në një shumëllojshmëri të lartë. Dhe pse për vendin tonë eksporti i këtyre bimëve 
është domethënës, rajonin e Kelcyrës nuk është shfrytëzuar si një mundësi ekonomike. 
Grumbullimi i këtyre bimëve mund të përfaqësojë një aktivitet ekonomik të popullatës 
lokale që jetojnë në pjesën kodrinore malore. Revitalizimi i një aktiviteti të tillë do të kërkojë 
edhe aftësimin e popullatës lokale për vjeljen e tyre në mënyrat e duhura, me qëllim të 
ruajtjes së qëndrueshmërisë mjedisore. 

Burimet e pasura natyrore që ndodhen në territorin e bashkisë përbëjnë bazën e kontekstit 
ekonomik të bashkisë dhe mënyra e menaxhimit të tyre orienton edhe zhvillimin e ardhshëm, 
i cili mund të jetë i qëndrueshëm ose jo,  në varësi të menaxhimit të këtyre burimeve. 
Komunitete të tëra lokale, vecanërisht ato në zonat rurale të gjithë aktivitetin e tyre social 
dhe ekonomik e kanë të ndërlidhur me burimet natyrore. Përfitimet e komuniteteve lokale 
mbahen të qëndrueshme ose mund te rriten me mbrojtjen dhe ruajtjen e vlerave të burimeve 
natyrore. Si rrjedhim, menaxhimi i burimeve natyrore nuk shihet i ndarë nga banorët lokalë 
të cilët përbëjnë pjesën integrale të pasurive natyrore. Popullsia lokale përfaqëson një aktor 
të rëndësishëm në mbrojtjen e natyrës, ndaj ata duhet të ndërgjegjësohen për vlerat e zonave 
natyrore të komunitetit të tyre dhe për parimet e zhvillimit të qëndrushëm. Menaxhimi i 
qëndrueshëm i burimeve duhe të kthehet në një traditë që trashëgohet brez pas brezi për 
banorët e komuniteteve lokale pranë tyre.

Zhvillimi ekonomik, nëpërmjet ekoturizmit dhe formave të tjera si sportet ujore etj., 
lidhen ngushtësisht me menaxhimin e qëndrueshëm të burimeve natyrore. Zhvillimi i 
turizmit në zonë gjeneron të ardhura që kanë potencialin për t’u kthyer në paketa financiare 

për projekte të ndryshme zhvillimore që synojnë mbrojtjen dhe ruajtjen e burimeve natyrore.
Përpjekja për të shpallur Vjosën si Park Kombëtar duhet të vazhdojë me insistim deri në 

finalizim. Kjo  përputhet dhe me angazhimin e Qeverisë në lidhje me strategjinë e zhvillimit 
të zonave të mbrojtura, me synim për t’i shtuar sipërfaqe të tilla. Propozimi i Lumit të Vjosës 
si Park Natyror Kombëtar do të kontribuojë në rritjen e sipërfaqeve të zonave të mbrojtura, 
të cilat përfaqësojnë vlerat më të mëdha natyrore dhe biodiversitetit në vend. 

4.6 Konkluzione

Bashkia e re e Këlcyrës ka nën administrimin e saj një numër të lartë të fshatrave, pjesa 
dërrmuese e të cilave janë të lokalizuar në terren kodrinor-malor. Numri i lartë i vendbanimeve 
dhe shpërndarja e tyre paraqet sfidë për qeverisjen lokale në lidhje me mbulimin e territorit 
me shërbime publike. 43% e popullsisë jeton në qytetin e Këlcyrës. Një përqëndrim i tillë i 
popullsisë do të krijojë presion për më shumë shërbime publike në qytet.

Një numër kaq i vogël i banorëve që fshatrat grupojnë realisht përbën një problem dhe 
sfidë për qeverisjen lokale në lidhje me mbulimin e territorit të bashkisë me shërbime, pasi 
shërbime të tilla nuk sigurojnë ekonominë e shkallës. Në këtë kontekst, qasjet që forcojnë dhe 
konsolidojnë qendrat e njësive administrative si nyje të thithjes së popullatës konsiderohen 
si më efektive dhe efiçente. Gjithashtu, një qasje e tillë zbut edhe fenomenin e largimit të 
popullatës, duke qenë se këto qendra të afërta, me shërbime publike cilësore mund të duken 
atraktive për të jetuar pa u shkëputur nga lidhjet familjare, pronësore dhe shpirtërore që 
njerëzit kanë me vendin e lindjes. Kështu, mund të mendohet se arrihet një mbulim tërësor 
i popullatës me shërbime publike, dhe jo shërbime publike që mbulojnë territorin.

Popullsia e bashkisë dominohet më shumë nga grupmosha 15-64 vjeç, popullsia aktive 
për punë, e cila përbën 66% të popullsisë totale. Ky tregues i zhvillimit human është 
irëndësishëm për zhvillimin ekonomik lokal. Dinamika e popullsisë karakterizohet nga 
trend negativ në dhjetëvjeçarin e fundit (2001-2011); fenomeni i migrimit dhe emigracionit 
shprehet në përqindje të konsiderueshme të popullsisë së larguar. Zonat e thella malore janë 
prekur më shumë nga lëvizjet migratore të popullsisë në këtë dhjetëvjeçar.

Bashkia e Këlcyrës paraqet një zonë ekonomike mikse. Sektorët si bujqësia, blegtoria, 
agroindustria, turizmi, tregëtia përbëjnë drejtimet ekonomike në të cilat është e përfshirë 
popullata lokale. Bujqësia përbën sektorin kryesor ekonomik lokal edhe pse ajo karakterizohet 
nga një sërë problematikash që mbajnë peng zhvillimin e mëtejshëm të saj. Problemet lidhen 
me  fragmentarizimin e lartë të tokës bujqësore,  niveli i ulët i mekanizimit të bujqësisë, 
çmimet e larta të shërbimeve mekanike, prodhime bujqësore me kosto të lartë, mundësi të 
reduktuara të zgjerimit të sipërfaqeve të kultivuara mekanike. 

Sektori i agroindustrisë, pavarësisht se aktualisht punëson një përqindje të vogël 
të popullatës lokale, mban premtimin për të qenë mundësia më e madhe për zhvillimin 
ekonomik të bashkisë.  Suksesi i këtij sektori lidhet ngushtësisht me domosdoshmërinë e 
ruajtes së origjinalitetit të prodhimve. Përpjekje duhen të jenë të orientuara drejt forcimit të 
markës lokale ProPërmet,  si markë lokale me origjinë të mbrojtur. Problemet kryesore në 
këtë sektor lidhen me nivelin e ulët të investimeve dhe teknologjisë së përdorur. 

Këlcyra ka potenciale të jashtëzakonshme për të nxitur zhvillimin e sektorit të turizmit, 
me gjasa që ai mund të kthehet në një sektor kryesor që kontribuon në rritjen ekonomike të 
popullatës lokale. 

Në fazën e analizës u përdor Pema e Problemeve dhe Pema e Objektivave si metodë 
kryesore për identifikimin e problemeve prioritare, prioriteve operacionale si dhe të 
objektivave për çdo prioritet operacional. Fillimisht, një listë problemesh u listuan dhe 
problemi fillestar u identifikua. Mbi bazën e gjetjes së lidhjeve shkak-pasojë, (problemi tjetër 
që problemi fillestar shkakton) që problemet kishin me njëri tjetrin u arrit të ndërtohej pema 
e problemeve, që përfshin një renditje hierarkike të problemeve. Pra, shkaqet në fund të 
pemës dhe pasojat e tyre më sipër.  Pema e mëposhtme e problemeve paraqet një tablo të 
përgjithshme të situatës ekzistuese negative në bashkinë e Këlcyrës. 

Më poshtë, në vijim të pemës së problemeve paraqitet pema e objektivave që është 
pasqyrimi pozitiv i pemës së problemeve. Marrëdhënia shkak-pasojë e problemeve është 
zëvendësur nga marrëdhënia mjet–qëllim ndërmjet tyre. Pema e objektivave ndihmoi në 
analizën e strategjisë dhe ajo paraqet tablonë e përmbledhur të situatës së dëshiruar në të 
ardhmen. 

Bazuar në metodën e pemës së problemeve dhe të objektivave, u identifikuan prioritetet 
e mëposhtme operacioanale dhe objektivat përkatës: 

 5. Përcaktimi  i problemeve     
dhe prioriteteve operacionale 
afatshkurtra duke përfshirë 
pemën e problemeve



2120 Plani Operacional i Zhvillimit VendorBashkia Këlcyrë

Prioritetet operacionale Objektivat 

Zhvillimi i qëndrueshëm, i balancuar 
dhe koheziv i bashkisë

Hartimi i Planit të Përgjithshëm Vendor të bashkisë
Hartimi i një plani afatgjatë zhvillimi strategjik të bashkisë
Përmirësimi i kapaciteteve administrative dhe financiare lokale 

Infrastruktura vendore dhe shërbimet 
puble të përmirësuara dhe me 
mbulim tërësor të territorit

Përmirësimi i konektivitetit në territorin e bashkisë
Përmirësimi i rrjetit të rrugëve të brendshme të qytetit të Këlcyrës
Përmirësimi i shërbimit të furnizimit me ujë të pijshëm
Përmirësimi i shërbimit shëndetësorë
Shërbime të integruara sociale, kulturore dhe sportive
Gjallërimi i jetës sociale kulturore dhe sportive
Rigjenerimi urban i qytetit të Këlcyrës
Rritje e aksesit të popullatës lokale në informacion

Zhvillimi Ekonomik: Turizmi, 
bujqësia organike dhe agropërpunimi 
përbëjnë bazën e zhvillimit të 
ekonomisë lokale në afatgjatë

Përmirësimi i infrastrukturës bujqësore dhe të tregëtimit të prodhimeve 
lokale
Mbështetje e integruar për komunitetin e fermerëve lokal 
Mbështetje për zhvillimin e  komunitetit të biznesit lokal
Zhvillimi i turizmit
Zhvillimi i infrastrukturës turistike
Ofrimi i mbështetjes së intergruar për zhvillimin e formave të 
ndryshme të turizmit (alternativ, agro-turizëm, ekoturiëm etj)

Ruajtja e mjedisit dhe burimeve 
natyrore

Përmirësimi i parametrave mjedisor nëpërmjet ndërhyrjeve në rrjetin 
e kanalizimeve
Menaxhimi i integruar i mbetjeve urbane
Sistemimi dhe disiplinimi i ujrave për shmangjen e përmbytjeve dhe 
mbrojtjen nga erozioni

Më poshtë është paraqitur fillimisht diagrama e Pemës së Problemeve dhe më pas ajo e 
Objektivave:

Tabela1: Diagrama e pemës së problemeve

Tabela2: Diagrama e pemës së objektivave

 Plani Operacional 6.

Vizioni 

Bashkia e Këlcyrës e ndodhur ndërmjet poleve të zhvillimit të jugut të 
vendit do të nxisë zhvillimin e qëndrueshëm  social ekonomik të ter-
ritorit bazuar në zhvillimin e agro-turizmit dhe turizmin alternativ, 
bujqësinë dhe agrobiznesin duke marë avantazh nga përparësitë terri-
toriale dhe nëpërmjet përdorimit të instrumentit tëbashkëpunimit ndër-
vendor.
Bashkia e Këlcyrës me një qeverisje të mirë lokale do të kthehet në bash-
ki me shërbime publike cilësore dhe infrastrukturë bashkëkohore që 
mundëson cilësi të lartë jetese për banorët duke ngjallur te popullsia e 
larguar nga zonat rurale dëshirën për t’u kthyer e jetuar mirë. 

 Anekse
 7.

7.1 Projektfishat

Sistemimi i Kanalit të Ujrave të Zeza të Shkollës së Bashkuar Sukë
Sistemimi i Kanalit të Ujrave të Zeza Riban
Rikonstruksion i Kanalit Parësor Vaditës i Rezervuarit Varibop
Studim mbi potencialet e zhvillimit të bujqësisë organike në Bashkinë e Këlcyrës
Rikonstruksioni i Rrugës Seniçan (7km)
Ndërtimi i vendit për mbetjet urbane Ballaban
Rikonstruksion i Rrugës Riban (3km)
Promovimi, krijimi dhe mbështetja e grupeve lokale të veprimit
Krijimi i rrjetit të kampingjeve publike në zonën e luginës së Dëshnicës
 dhe në zonat malore
Krijimi i një grupi guidash profesionale turizmi në Këlcyrë



4140 Plani Operacional i Zhvillimit VendorBashkia Këlcyrë

Titulli/Emërtimi i Projektit Sistemimi i Kanalit të Ujrave të Zeza të Shkollës së 
Bashkuar Sukë

Tipi i Projektit Infrastrukturë Ujësjellës-Kanalizime
Vendndodhja e Projektit Njësia Administrative Sukë, Bashkia Këlcyrë
Buxheti total i Projektit 2, 000, 000 Lekë
Kontributi në Rastin e 
Bashkëfinancimit nga Qeveria 
Vendore

20% e vlerës së përgjithshme të projektit

Përshkrimi i Projektit 

Shifrat në lidhje me KUZ në Bashkinë e Këlcyrës përfaqësohen 
nga 6.5 km rrjet kryesor të shpërndarë në të gjitha qendrat e njësive 
administrative dhe nga 6.8 km rrjet dytësor. Metoda kryesore, në kushtet 
e mungesës së infrastrukturës së KUZ, janë përdorimi i gropave septike, 
të cilat ndikojnë negativisht në parametrat mjedisor. Rrjeti i KUZ është 
shumë i amortizuar për shkak të mungesës së gjatë të mosndërhyrjes me 
investime, më shumë se 30 vjet. Ndërsa në lidhje me pusetat, pjesa më 
e madhe e tyre është e bllokuar për shkak të ndërhyrjeve nga ndërtimet 
e reja. Shpeshherë ato sjellin shqetësime për banorët nga ndotja që ato 
shkaktojnë. Derdhja e tyre bëhet në lumenjtë  “Dëshnicë” e “Vjosë” 
jashtë çdo parametri; e njëjta gjendje kritike e KUZ vërehet edhe në 
Njësinë Administrative Sukë ku ndodhet edhe Shkolla e Bashkuar ku 
është parashikuar të ndërhyhet në rrjetin e kanalizimeve të ujrave të 
zeza. Shkolla e Bashkuar Sukë është rikonstruktuar vitet e fundit dhe 
ka mjedise të mira për zhvillimin e procesit mësimor-edukativ si  dhe 
kushte të mira higjieno-sanitare me përjashtim të sistemit të ujrave të 
zeza i cili  është i bllokuar dhe sjell ndotje të lartë të ambientit brenda 
shkollës. Është ndërhyrë për zhbllokimin e tij disa herë por pa patur 
zgjidhje përfundimtare për arsye se rrjeti  shkarkues kryesor është i 
dëmtuar dhe kërkon rikonstruksionin e plotë të tij. Gjatësia e tij është 
rreth 130 metra. Afati për realizimin e këtij projekti është 1 muaj.

Qëllimi dhe Objektivat
Projekti synon përmirësimin e shëndetit publik dhe kushteve mjedisore 
në Shkollëne e Bashkuar Sukë; përmirësimin e kushteve higjieno-
sanitare të nxënësve të shkollës.

Rezultatet e Pritshme
Nga ky projekt pritet të përfitojnë drejtpërdrejtë rreth 180 nxënës dhe 
mësues ; përmirësim cilësor i kushteve higjieno-sanitare brenda shkollës; 
përmirësim i shërbimit publik  në komunitet.

Rendi Prioritar Nr.2 në listën e prioriteteve

Qëndrueshmëria e Projektit Pas projektit mirëmbajtja e sistemit të kanalizimit të ujrave të zeza do të 
kryhet nga Njësia Administrative Sukë.

Aktivitetet e Projektit Për t’u përcatuar.

Vlerësimi i Ndikimit në Mjedis Ndikimi këtij projekti në mjedisin brenda shkollës dhe përreth pritet të 
jetë pozitiv.

Përshkrim për Gatishmërinë e 
Projektit për Zbatim Projekti është gati për zbatim.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Sistemimi i Kanalit të Ujrave të Zeza Riban

Tipi i Projektit Infrastrukturë Ujësjellës-Kanalizime
Vendndodhja e Projektit Fshati Riban, Bashkia Këlcyrë
Buxheti Total i Projektit 5, 000, 000 Lekë
Kontributi në rastin e 
bashkëfinancimit nga Qeveria 
Vendore

Nuk është parashikuar financim nga buxheti i Bashkisë për këtë vit 
buxhetor.

Përshkrimi i Projektit 

Shifrat në lidhje me KUZ në Bashkinë Këlcyrë përfaqësohen nga 6.5 km 
rrjet kryesor të shpërndarë në të gjitha qendrat e njësive administrative 
dhe nga 6.8 km rrjet dytësor. Metoda kryesore, në kushtet e mungesës 
së infrastruktuës së KUZ, janë përdorimi i gropave septike, të cilat 
ndikojnë negativisht në parametrat mjedisor. Rrjeti i KUZ është shumë 
i amortizuar për shkak të mungesës së gjatë të mosndërhyrjes me 
investime, më shumë se 30 vjet. Ndërsa në lidhje me pusetat, pjesa më 
e madhe e tyre është e bllokuar për shkak të ndërhyrjeve nga ndërtimet 
e reja. Shpeshherë ato sjellin shqetësime për banorët nga ndotja që ato 
shkaktojnë. Derdhja e tyre bëhet në lumenjtë Dëshnicë e Vjosë jashtë çdo 
parametri; edhe Fshati Riban ku është menduar të ndërhyhet më projektin 
për sistemimin e kanalizimit të ujrave të zeza paraqet një gjendje tejet 
kritike të kësaj infrastrukture. Fshati Riban me rreth 300 banorë dhe me 
shtëpi të sistemuara e të përqendruara, derdhjet e jashtme të kanaleve 
të ujrave të zeza i kryen në përroin i cili kalon mespërmes fshatit; çka 
shkakton një ndotje të madhe të ajrit dhe mjedisit të brendshëm të fshatit, 
shpesh me pasoja për shëndetin e njerëzve dhe sidomos të fëmijve të 
cilët bëhen pre e sëmundjeve infektive dhe virale. Ky projekt është 
parashikuar të realizohet brenda një periudhe tremujore.

Qëllimi dhe Objektivat
Projekti synon përmirësimin e kushteve-higjieno sanitare dhe të kushteve 
të jetesës të banorëve të fshatit Riban nëpërmjet sistemimit të kanalizimit 
të ujrave të zeza. 

Rezultatet e Pritshme
Përfituesit e drejtpërdrejtë të këtij projekti janë rreth 300 banorë të fshatit 
Riban; me zbatimin e këtij projekti pritet të rritet niveli i cilësisë së 
jetesës së banorëve si dhe të përmirësohet mjedisi brenda zonës urbane. 

Rendi Prioritar Nr.5 në listën e prioriteteve

Qëndrueshmeria e Projektit
Pas përfundimit të projektit Bashkia Këlcyrë merr përsipër menaxhimin 
dhe mirëmbajtjen e sistemit të kanalizimit të ujrave të zeza në Fshatin 
Riban.

Aktivitetet e Projektit Për t’u përcaktuar.

Vlerësimi i Ndikimit në Mjedis Projekti pritet të ketë një ndikim pozitiv në mjedis.
Përshkrim për Gatishmërinë e 
Projektit për Zbatim Projekti është dorëzuar në Ministrinë e Mjedisit.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Rikonstruksion i Kanalit Parësor Vaditës i Rezervuarit 
Varibop

Tipi i Projektit Infrastrukturë e Ujitjes
Vendndodhja e Projektit Fshati Varibop, Njësia Administrative Deshnicë
Buxheti total  Projektit 4,500,000 Lekë
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkisë për këtë vit 
buxhetor.

Përshkrimi i Projektit 

Në bashkinë Këlcyrë përfshihen rreth 83 km rrjet kryesor i kanaleve 
vaditës, rreth 67 km rrjet sekondar, dhe 74 km rrjet terciar. Gjithashtu 
në bashki ka 16 rezervuara, nga të cilët vetëm 4 funksionojnë, duke bërë 
të mundur ujitjen e 545 ha tokë, ndërsa mbi ujë ende është pjesa më e 
madhe e sipërfaqes së tokës arë rreth 5035 ha. Kanalet vaditëse kryesisht 
janë të dëmtuar në masën 90%. E gjithë infrastruktura vaditëse ka  
nevojë për pastrim dhe sistemim me qëllim që të funksionojë plotësisht. 
Gjendja e rezervuareve ka vite pa u rikonstruktuar dhe pjesa më e madhe 
e tyre janë jashtë funksionit. Rezervuaret që funksionojnë kanë nevojë 
për rikostruksion  dhe  pastrim  total  bashkë  me  kanalet furnizuese dhe  
shkarkuese. Pjesë e kësaj infrastrukture të amortizuar është edhe kanali 
vaditës në Varibob. Kanali ujitës parësor është i mbushur me materiale 
inerte si gurë, zhavorr e mbetje të tjera, dhe nuk është pastruar që nga 
viti 1990. Aftësia ujitëse e rezervuarit është 180 ha. Sot ujiten rreth 20ha 
tokë bujqësore. Vlen të theksohet se e gjithë sipërfaqja e tokës arë është 
në zonë fushore (Lugina e Vjosës) me pjerrësi që ndryshon nga 0 – 3 
%.  Vënia në shfrytëzim e këtij kanali prej 7km do të bëjë të mundur 
përmirësimin dhe rritjen e aftësisë ujitëse për t’u ardhur në ndihmë 
banorëve të komunitetit. Projekti për Rikonstruksionin e Kanalit Parësor 
Vaditës të Rezervuarit Varibop përfshin punime gërmimi, pastrimi, 
ndërtimin e strukturave si mure mbajtës dhe pritës, profilim, veshje me 
beton, prizë vaditjeje dhe shkarkuese etj.
Përfituesit e drejtpërdrejtë do të jenë rreth 400 banorë të fshatit Varibob, 
në Njësinë Administrative të Deshnicës.

Qëllimi dhe Objektivat

Përmirësimi, në mënyrë të qëndrueshme, i funksionimit të sistemit të 
vaditjes për një sipërfaqe tokë bujqësore prej rreth 180 ha për fshatrat 
Varibop, Riban, Kuqar, Gur e Përranjas, nëpërmjet rikonstruksionit të 
Kanalit Parësor Vaditës të Rezervuarit Varibop.

Rezultatet e Pritshme Rritje e sasisë së prodhimeve bujqësore për njësi sipërfaqeje toke; rritje 
e numrit të punësuarve në bujqësi; rritje e të ardhurave për çdo fermer; 
rritje e furnizimit të tregut me fruta e perime cilësore.  

Rendi Prioritar Nr.3 në listën e prioriteteve.

Qëndrueshmëria e Projektit  Me vënien në funksion të këtij kanali,  Bashkia Këlcyrë do të jetë 
përgjegjëse për mirëmbajtjen dhe menaxhimin e sistemit të vaditjes. 

Aktivitetet e Projektit Për t’u përcaktuar.

Vlerësimi i Ndikimit në Mjedis Nuk ka një VNM të detajuar por nuk pritet të ketë efekte negative në 
mjedis.

Përshkrim për Gatishmërinë e 
projektit për Zbatim

Projekti është në fazat e para të përgatitjes dhe argumentimit teknik.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Studim mbi potencialet e zhvillimit të bujqësisë organike në 
Bashkinë e Këlcyrës

Tipi i Projektit Zhvillim bujqësor
Vendndodhja e Projektit Bashkia Këlcyrë
Buxheti total  Projektit 1,200,000
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkisë për këtë vit 
buxhetor.

Përshkrimi i Projektit 

Bujqësia është sektori më me peshë në ekonominë lokale të bashkisë 
Këlcyrë, por e specializuar në disa kultura bujqësore si prodhimi i fruta 
dhe perimeve e më pak drithërave. Toka e pakët në dispozicion dhe që 
kërkon shërbime ujitjeje të vazhdueshme e bëjnë të pamundur zhvillimin 
e bujqësisë intensive por karakteristike për kultivimin e vreshtave dhe 
frutave të cilat janë edhe traditë e zonës dhe përbëjnë lëndën e parë për 
industrinë agropërpunuese. Politikat kombëtare dhe tendencat botërore 
të ushqimit po i kushtojnë shumë vëmendje produkteve bujqësore BIO 
e cila bazuar në karakteristikën e bujqësisë dhe territorit në këtë bashki 
duket një drejtim i natyrshëm zhvillimi. Në këtë drejtim duhet studiuar 
me imtësi se cilat janë ato kultura të bujqësisë organike që janë më të 
përshtatshme për t’u zhvilluar fermat bujqësore.
Projekti mbi studimin e potencialeve të zhvillimit të bujqësisë organike 
në Bashkinë e Këlcyrës konsiston në etapat e mëposhtme:
Ngritjen e grupit miks ndërsektorial të specialistëve të bujqësisë dhe 
zhvillimit rural, fermerëve dhe agrobizneseve;
Mbledhjen e të dhënave statistikore mbi zhvillimin e bujqësisë në 
Këlcyrë dy dekadat e fundit.
Kryerja e studimit dhe analizave specifike për përshtatshmërinë e tokës 
bujqësore dhe analizimin e kultivarëve të veçantë me potenciale të 
mëdha për zhvillimin e bujqësisë organike.
Afati i zbatimit të projektit është 2 vjet.

Qëllimi dhe Objektivat

Qëllimi i projektit është zhvillimi i qëndrueshëm i bujqësisë organike.

Objektivi specifik i projektit është studimi i potencialeve të bujqësisë 
organike në bashkinë e Këlcyrës.

Rezultatet e Pritshme

1.Njohja dhe specifikimi i potencialeve të zhvillimit të bujqësisë 
organike;
2.Specializimi i bujqësisë drejt bujqësisë organike;
3.Rritja e vlerës së produkteve bujqësore;

Rendi Prioritar
Qëndrueshmëria e Projektit NA

Aktivitetet e Projektit  Për t’u përcaktuar.

Vlerësimi i Ndikimit në Mjedis NA
Përshkrim për Gatishmërinë e 
Projektit për Zbatim Gati për t’u zbatuar.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Rikonstruksioni i Rrugës Seniçan(7km)
Tipi i Projektit Infrastrukturë Rrugore
Vendndodhja e Projektit Fshati Seniçan (7 km)
Buxheti Total i Projektit 75,000,000
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkise për këtë vit 
buxhetor.

Përshkrimi i Projektit 

Sipas klasifikimit të vjetër të rrugëve Bashkia Këlcyrë ka 40 km rrugë 
rajonale, nga të cilat 30 km janë të asflatuara. Ndërsa rrugët lokale 
janë 147.6 km; vetëm një pjesë shumë e vogël e tyre është e asfaltuar 
(8.5km). gjithë pjesa tjetër, 139 km janë të paasfaktuara. Këto rrugë 
lokale që sigurojnë lidhjen e 44 fshatrave janë në gjendje shumë të 
rënduar dhe me shumë probleme. Në disa vende ato paraqesin rrezik të 
lartë për transportin e udhëtarëve. Ndërhyrja në infrastrukturën rrugore 
lidhëse ndërmjet qendrave të njësive administrative dhe fshatrave përbën 
prioritet për të siguruar zhvillimin koheziv në territorin e bashkisë.Pjesë 
e kësaj infrastrukture rrugore të rënduar është edhe Rruga e Fshatit 
Seniçan e cilaështë në gjendje shumë të vështirë pasi ka një periudhë 
të gjatë kohe që nuk është bërë asnjë ndërhyrje në të. Në disa vende 
paraqet rrezikshmëri të lartë nga shkarjet e dherave dhe skarpatet e malit 
apo nga mungesa e kanaleve kulluese anësore. Gjatë stinës së dimrit, në 
disa pjesë ky segment rrugor bëhet i pakalueshënm nga automjetet duke 
i detyruar pasagjerët të lëvizin në këmbë.
Në këtë segment krahas automjeteve të banorëve, lëvizin dhe mjetet 
që transportojnë mësuesit dhe nxënësit e shkollës. Ky segment rrugor 
lidh fshatin Seniçan me fshatrat Kuqar, Velçisht dhe Fratar. Projekti për 
rikonstruksionin e këtij segmenti konsiston në punime gërmimi, shtrimin 
e nënshtresave dhe shtresës së asfaltit, ndërtimin e veprave të artit si 
tombino, mure mbajtës dhe pritës.

Qellimi dhe Objektivat
Projekti ka si qëllim përmirësimin e aksesit në shërbimet bazë dhe rritjen 
e mundësive të zhvillimit ekonomik dhe bujqësor për banorët përfitues të 
projektit, nëpërmjet rikonstruksionit të rrugës së Fshatit Seniçan.

Rezultatet e Pritshme
Rritja e aksesit në shërbimet bazë si qendra shëndetësore, edukative 
dhe tregje; lehtësim i lëvizjes së njerëzve dhe produkteve lokale;rritje e 
nivelit të shërbime publike.

Rendi Prioritar Nr.2 në listën e prioriteteve.

Qëndrueshmëria e Projektit Rruga pas investimit do të mirëmbahet nga Bashkia Këlcyrë si pjesë e 
kompetencave vendore.

Aktivitetet e Projektit Për t’u përcaktuar.

Vlerësimi i Ndikimit në Mjedis

Nuk ka një VNM të detajuar. Pritet që ky projekt të mos ketë një ndikim 
negativ në mjedis, me përjashtim të periudhës së ndërtimit ku mund të 
ketë ndikim në masë të vogël, për sa i përket zhurmave dhe rritjes së 
nivelit të pluhurit.

Përshkrim për Gatishmërinë e 
Projektit për zbatim

Ky projekt është në fazën e parë të përgatitjes dhe argumentimit të një 
projekt-ideje.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë



4544 Plani Operacional i Zhvillimit VendorBashkia Këlcyrë

Titulli/Emërtimi i Projektit Ndërtimi i vendit për mbetjet urbane Ballaban

Tipi i Projektit Infrastrukturë mjedisore
Vendndodhja e projektit Njësia Administrative Ballaban
Buxheti total i projektit 3,000, 000 Lekë
Kontributi në rastin e 
bashkëfinancimit nga Qeveria 
Vendore

20%.

Përshkrimi i Projektit 

Menaxhimi i mbetjeve urbane është në një nivel shumë të ulët në 
bashkinë e Këlcyrës e cila është e detyruar me ligj për të trajtuar dhe 
asgjësuar mbetjet urbane; kjo bashki nuk është e pajisur me mjetet e 
nevojshme dhe mekanizmat e duhura për të karakterizuar dhe monitoruar 
mbetjet urbane. Gjithashtu mungojnë njohuritë teknike, përbërja 
merceologjike e mbetjeve, rregjistri dhe monitorimi i saktë i tyre. Nuk 
aplikohet asnjë metodë trajtimi e mbetjeve, të cilat thjesht depozitohen 
në venddepozitime që janë krijuar pa pasur infrastrukturën e duhur, në 
vende të paautorizuara dhe jo në përputhje me kriteret mjedisore apo 
me pajisjejotëpërshtatshmepërmenaxhimin e tyre. Të gjitha këto kushte 
në mënyrë të përmbledhur kërcënojnë ndotjen e terreneve, ujrave 
nëntokësor, ajrit dhe kërcënojnë shëndetin. Projekti për ndërtimin e 
venddepozitimit të mbetjeve urbane në Njësinë Administrative Ballaban 
konsistion në hartimin  e studimit për caktimin e një venddepozitimi të 
mbetjeve urbane. Studimi do të ndihmojë për të analizuar dhe vlerësuar 
mundësitë dhe përfitimet e NJQV-së duke kombinuar mundësitë e ulëta 
financiare dhe kapacitetet njerëzore të NJQV; Krijimin i një mekanizmi 
për regjistrimin e sasisë dhe cilësisë së mbetjeve të gjeneruara në 
fushëdepozitë; hartimin e procedurave për monitorimin dhe kontrollin e 
menaxhimit të mbetjeve urbane në venddepozitim;
Zbatimi i këtij projekti do të synohet të zhvillohet paralelisht me zbatimin 
e projekteve për trajnimin e stafit administrativ për menaxhimin e 
mbetjeve urbane si dhe ndërgjegjësimin e komunitettit për ndarjen dhe 
riciklimin e mbeturinave duke krijuar kushte dhe praktika pozitive në 
menaxhimin e mbetjeve urbane.

Qëllimi dhe Objektivat

Ky projekt synon përmirësimin e mjedisit dhe cilësisë së jetës për banorët 
e Njësisë Administrative Ballaban.
Objektivat e projektit janë gjetja e zgjidhjeve të përbashkëta ndërvendore 
për një menaxhim efektiv dhe me kosto të ulët të mbetjeve urbane.  

Rezultatet e Pritshme

Përmirësimi i cilësisë së jetës për banorët
Mjedis më i pastër dhe i shëndetshëm për komunitetet;
Ndërgjegjësim i komuniteteve

Rendi Prioritar Nr.4 në listën e prioriteteve

Qëndrueshmëria e Projektit
 Mirëmbajtjen dhe menaxhimin e tij e merr përsipër bashkia me të 
ardhurat që do të sigurojë nga tarifat vendore.

Aktivitetet e Projektit Për t’u përcaktuar.

Vlerësimi i Ndikimit në Mjedis

Nuk ka një VNM të detajuar por pritet të ketë një ndikim tërësisht 
pozitiv mbi mjedisin pasi deri më sot nuk ka patur një venddepozitimi të 
mbetjeve urbane.

Përshkrim për Gatishmërinë e 
Projektit për zbatim

Nuk ka projekt konkret por është në fazën e studimit të përcaktimit të 
venddepozitimit dhe përgatitjes së projektit teknik.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Rikonstruksion i Rrugës Riban(3km)

Tipi i Projektit Infrastrukturë rrugore
Vendndodhja e Projektit Fshati Varibop,  Njësia Administrative Deshnice
Buxheti total  Projektit 25,000,000
Kontributi në rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkise për këtë vit 
buxhetor.

Përshkrimi i Projektit 

Sipas klasifikimit të vjetër të rrugëve Bashkia Këlcyrë ka 40 km rrugë 
rajonale, nga të cilat 30 km janë të asflatuara. Ndërsa rrugët lokale 
janë 147.6 km; vetëm një pjesë shumë e vogël e tyre është e asfaltuar 
(8.5km); gjithë pjesa tjetër, 139 km janë të paasfaktuara. Këto rrugë 
lokale që sigurojnë lidhjen e 44 fshatrave janë në gjendje shumë të 
rënduar dhe me shumë probleme. Në disa vende ato paraqesin rrezik të 
lartë për transportin e udhëtarëve. Ndërhyrja në infrastrukturën rrugore 
lidhëse ndërmjet qendrave të njësive administrative dhe fshatrave përbën 
prioritet për të siguruar zhvillimin koheziv në territorin e bashkisë.Pjesë 
e kësaj infrastrukture rrugore të rënduar është edhe Rruga e Fshatit 
Riban e cila është në gjendje shumë të vështirë pasi ka një periudhë të 
gjatë kohe që nuk është bërë asnjë ndërhyrje në të. Në disa vende paraqet 
rrezikshmëri të lartë nga shkarjet e dherave dhe skarpatet e malit apo nga 
mungesa e kanaleve kulluese anësor. Gjatë stinës së dimrit, në disa pjesë 
ky segment rrugor bëhet i pakalueshënm nga automjetet duke i detyruar 
pasagjerët të lëvizin në këmbë.
Në këtë segment krahas automjeteve të banorëve, lëvizin dhe mjetet 
që transportojnë mësuesit dhe nxënësit e shkollës. Projekti për 
rikonstruksionin e këtij segmenti konsiston në punime gërmimi, shtrimin 
e nënshtresave dhe shtresës së asfaltit, ndërtimin e veprave të artit si 
tombino, mure mbajtës dhe pritës.

Qëllimi dhe Objektivat
Projekti ka si qëllim përmirësimin e aksesit në shërbimet bazë dhe rritjen 
e mundësive të zhvillimit ekonomik dhe bujqësor për banorët përfitues të 
projektit, nëpërmjet rikonstruksionit të rrugës së Fshatit Riban.

Rezultatet e Pritshme

Rritja e aksesit në shërbimet bazë si qendra shëndetësore, edukative 
dhe tregje; lehtësim i lëvizjes së njerëzve dhe produkteve lokale; rritje e 
nivelit të shërbime publike.

Rendi Prioritar Nr.3 në listën e prioriteteve.

Qëndrueshmëria e Projektit Rruga pas investimit do të mirëmbahet nga Bashkia Këlcyrë si pjesë e 
kompetencave vendore.

Aktivitetet e Projektit  Për t’u përcaktuar.

Vlerësimi i Ndikimit në Mjedis

Nuk ka një VNM të detajuar. Pritet që ky projekt të mos ketë një ndikim 
negativ në mjedis, me përjashtim të periudhës së ndërtimit ku mund të 
ketë ndikim në masë të vogël, për sa i përket zhurmave dhe rritjes së 
nivelit të pluhurit.

Përshkrim për Gatishmërinë e 
Projektit për Zbatim

Ky projekt është në fazën e parë të përgatitjes dhe argumentimit të një 
projekt-ideje.

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Promovimi, krijimi dhe mbështetja e grupeve lokale të 
veprimit

Tipi i Projektit Zhvillimi rural, forcimi i kapaciteteve të administratës lokale
Vendndodhja e Projektit Bashkia Këlcyrë
Buxheti total i Projektit 600,000 Lekë 
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkisë për këtë vit 
buxhetor

Përshkrimi i Projektit 

Për vetë shtrirjen dhe traditën e hershme të zonës, bujqësia dhe blegtoria 
përbëjnë sektorët e rëndësishëm për gjenerimin e të ardhurave familjare. 
Territori i Këlcyrës ka potenciale që garantojnë perspektiva të zhvillimit 
bujqësor dhe blegtoral.
Zhvillimi rural është një çështje prioritare përsa i përket kapaciteteve 
njerëzore për të administruar fondet e BE-së në lidhje me zhvillimin 
rural. Në thelb të zhvillimit rural është qasja LEADER e promovuar 
nga BE, e cila propozon zhvillimin nga poshtë lart me pjesëmarrjen 
e të gjithë aktorëve lokal të cilët institucionalizojnë bashkëpunimin e 
tyre në një struktrurë të quajtur LAG (Grupi Vendor i Veprimit). Kjo 
strukturë përfaqëson një partneritet trepalësh ndërmjet qeverisjes lokale, 
shoqërisë civile dhe biznesit. Rrjedhim i këtij partneriteti është strategjia 
e zhvillimit territorial. Ngritja, aftësimi i LAG-ut të zonës së Këlcyrës 
dhe zhvillimi i strategjisë lokale janë prioritet për të marë avantazh nga 
fondet IPA (BE) që do të mbështesin zhvillimin rural të Shqipëri. Kusht 
i përfitimit nga këto fonde janë projekte të identifikuara dhe të përfshira 
në Strategjinë Lokale të Zhvillimit – strategji e hartuar dhe me pronësi të 
LAG-ut, pra Grupit Vendor të Veprimit.
Si rrjedhim, promovimi i qasjes LEADER, krijimi dhe mbështetja e 
grupit lokal të veprimit merr rëndësi të veçantë në lidhje me zhvillimin 
rural të territorit nëpërmjet aksesimit në fondet e BE-së. LAG-u më pas 
duhet të formalizohet dhe të funksionojë si strukturë e natyrës mikse 
publike-private. 

Qëllimi dhe Objektivat

Qëllimi i projektit është përmirësimi i cilësisë së jetës për banorët e 
zonës së Këlcyrës nëpërmjet promovimit të qasjes LEADER (BE) në 
zhvillimit rural. 
Qëllimi specifik i projektit është nxitja e partneritetit lokal tripalësh 
në nivel vendor për krijimin dhe funksionimin e LAG-ut të zonës së 
Këlcyrës dhe krijimin e strategjisë lokale të zhvillimit

Rezultatet e Pritshme

-Kapacitete njerëzore të përgatitura dhe struktura të ngritura për të 
mundësuar përthithjen e fondeve të BE-së për zhvillimin rural;
-Krijimi dhe formalizimi i LAG-ut – bashkëpunim tripalësh në nivel 
vendor;
-Hartimi i Strategjisë lokale të Zhvillimit Rural;
-Rritja e financimeve të projekteve që lidhen më përmirësimin e cilësisë 
së jetesës për banorët e zonës së rurale të Këlcyrës.

Rendi Prioritar Nr.6 në listën e prioriteteve

Qëndrueshmëria e Projektit

Vetë parimet e qasjes LEADER që projekti përfshin, promovon 
qëndrueshmërinë e projektit. Kapacitet e ndërtuara, partneriteti tripalësh, 
strategjia dhe plani i veprimit për zhvillim rural dhe premtimi që e gjithë 
kjo iniciativë mban në lidhje me aksesimin e fondeve IPA (BE) për 
vendin tonë në fushën e zhvillimit rural në të ardhmen e bëjnë projektin 
tërësisht të qëndrueshëm. 

Aktivitetet e Projektit 

Promovimi i zhvillimit rural me pjesëmarrje nga poshtë-lart; 
Sensibilizimi dhe trajnimi i fermerëve dhe aktorëve të tjerë privatë dhe 
publikë për funksionin e LAG-eve, nëpërmjet aktorëve që advokojnë 
zhvillimin rural sipas qasjes LEADER;
Identifikimi i fermerëve dhe subjekteve të tjerë iniciues të krijimit të 
LAG-ut;
Formalizimi i LAG-ut, statuti dhe rregjistrimi sipas kornizës ligjore; 
Hartimi i Planit Operacional për vitet e para të punës;
Ekspozimi ndaj eksperiencave të tilla pozitive në vend dhe rajon; 
Aktivitete planifikuese në lidhje me strategjinë e zhvillimit territorial.

Vlerësimi i Ndikimit në Mjedis NA

Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emërtimi i Projektit Krijimi i rrjetit të kampingjeve publike në zonën e luginës 
së Dëshnicës dhe në zonat malore.

Tipi i Projektit Infrastrukturë turistike
Vendndodhja e Projektit Bashkia Këlcyrë
Buxheti total i Projektit 2,500,000
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkisë për këtë vit 
buxhetor.

Përshkrimi i Projektit 

Turizmi si një nga sektorët me zhvillim më të shpejtë në tregun turistik 
vendas dhe të huaj është një nga prioritet e zhvillimit të Luginës së 
Deshnicës. Potencialet natyrore, pejzazhi mahnitës, biodiversiteti i 
larmishëm në zonat përgjatë luginës dhe zonës malore e vendosin 
Luginën e Dëshnicës në një pozicion të favorshëm të itinerarit turistik. 
Eko-turizmi lidhet ngushtë me natyrën dhe udhëtimin në atraksionet 
turistike natyrore, dhe turistët që e praktikojnë këtë lloj turizmi janë 
turistë që preferojnë akomodimin në gjirin e natyrës nëpërmjet çadrave 
ose makinave të tipit “kamper” dhe më pak shfrytëzojnë akomodimin në 
hotele apo shtëpi pritëse. Këtij segmenti të rëndësishëm të turistëve nuk 
i ofrohet asnjë lloj faciliteti në Luginën e Dëshnicës dhe zonat malore 
të saj. Nisur nga ky fakt, krijimi i kushteve për qëndrim në vende të 
organizuara që ofrojnë infrastrukturën minimale dhe sigurinë e kërkuar 
është domosdoshmëri për tërheqjen e këtij tipi të turistëve vendas apo 
të huaj. 

Qëllimi dhe Objektivat

Projekti synon zhvillimin e turizmit dhe rritjen e të ardhurave për 
fermerët në zonat rurale dhe malore të Luginës së Dëshnicës.
Qëllimi specifik i projektit është krijimi i një rrjeti të organizuar 
kampingjesh publike në zonën e Luginës dhe zonën rurale.

Rezultatet e Pritshme
-Rritje e numrit të turistëve;
-Rritje e  të ardhurave për komunitetin dhe buxhetin e NJQV-ve;
-Krijimi i infrastrukturës për kampingjet.

Rendi Prioritar Nr.7 në listën e prioriteteve
Qëndrueshmëria e Projektit Kampingjet do të mirëmbahen dhe menaxhohen nga Bashkia e Këlcyrës.

Aktivitetet e Projektit 

Trajnimi i stafit të NJQV-ve mbi menaxhimin e kampingjeve;
Vizitë studimore në kampingjet publike në Shishtavec dhe Luginën e 
Valbonës të ngritura nga UNDP dhe NJQV-të në Qarkun e Kukësit;
Identifikimi i zonave potenciale në çdo NJQV për ngritjen e kampingjeve;
Hartimi i dokumentacionit tekniko-financiar për ngritjen e kampingjeve 
publike;
Mbështetja me financim e investimit në kampingjet publike.

Vlerësimi i Ndikimit në Mjedis NA
Planifikimi Vendor, Ndërvendor, 
Kombëtar

Projekti është pjesë e Strategjisë Kombëtare Sektoriale për turizmin 
2007-2013.

Titulli/Emërtimi i Projektit Krijimi i një grupi guidash profesionale turizmi në 
Këlcyrë.

Tipi i Projektit Ofrimi i mbështetjes së intergruar për zhvillimin e formave të ndryshme 
të turizmit (alternativ, agro-turizëm, ekoturizëm etj)

Vendndodhja e Projektit Bashkia Këlcyrë
Buxheti total i Projektit 500,000
Kontributi në Rastin e 
Bashkëfinancimit nga Qeveria 
Vendore

Nuk është parashikuar financim nga buxheti i Bashkisë, për këtë vit 
buxhetor

Përshkrimi i Projektit 

Zhvillimi i turizmit kërkon shërbime profesionale për turistët si për 
akomodimin dhe ushqimin ashtu edhe për njohjen dhe infomimin e tyre 
për atraksionet turistike dhe informacionin historik, kulturor të zonës 
përkatëse. Në gjithë zonën e Këlcyrës mungojnë guidat profesionale të 
turizmit që të jenë të kualifikuar dhe të licensuar për këtë veprimtari. 
Ngritja e një rrjeti të guidave profesioniste në qytetin e Këlcyrës do t’i 
ofronte shërbimin e munguar sot për sot turistëve vendas dhe të huaj 
që vizitojnë zonën e Këlcyrës. Ngritja e guidave profesionale në këtë 
bashki do të bazohet në përfaqësues tëprofesioneve të ndryshme si 
historian, mësues letërsie, punonjës kulture, arkeolog, inxhinier pyjesh, 
sportistë.

Qëllimi dhe Objektivat

Projekti synon përmirësimin e shërbimit dhe informacionit turistik në 
bashkinë e Këlcyrës.
Qëllimi specifik i projektit është krijimi i një grupi prej 10 guidash 
profesioniste dhe të licensuara të turizmit në qytetin e Këlcyrës.

Rezultatet e Pritshme
1. Krijimi i shërbimit të guidave profesionale të turizmit;
2. Rritja e informacionit turistik;
3. Rritja e të ardhurave nga turizmi.

Rendi Prioritar
Qëndrueshmëria e Projektit Kampingjet do të mirëmbahen dhe menaxhohen nga Bashkia e Këlcyrës.

Aktivitetet e Projektit 

Identifikimi dhe përzgjedhja e 10 personave që do përfshihen në trajnim;
Trajnimi dhe kualifikimi profesional i 10 guidave;
Mbështetja për certifikimin dhe licensimin e tyre pranë MK;
Mbështetja për promovimin e grupit të licensuar të guidave në nivelin 
kombëtar dhe rajonal;

Vlerësimi i Ndikimit në Mjedis NA
Planifikimi Vendor, Ndërvendor, 
Kombëtar

Projekti është pjesë e Planit Operacional të Zhvillimit Lokal, bashkia 
Këlcyrë

Titulli/Emertimi i Projektit Rikonstruksioni Qendrës Shendetësore Gurë

Tipi i Projektit Iinfrastrukturë/sherbimet publike
Vendndodhja e projektit Bashkia Kelcyrë
Buxheti total I projektit 2,200,000
Kontributi ne rastin e 
bashkefinancimit nga Qeveria 
Vendore

Qeveria vendore merr persiper mirembajtjen dhe menaxhimin e ketij 
objekti

Pershkrimi i projektit 

Te behet pershkrimi i detajuar 
i projektit te propozuar, duke 
permbajtur informacionin e 
meposhtem por jo vetem:
Pershkrimi /analiza e problemit  si 
dhe nevojes per kete projekt;
Cfare kerkohet te ndryshohet;
Risqet per zbatimin e tij;
Rendesia e problemit ne lidhje me 
porblematiken e sektorit perkates.

Në lidhje me shërbimin shëndetësor, ai ofrohet nga 3 qendra shëndetësore 
dhe 21 ambulanca të shpërndara sipas njësive administrative. Tre qendrat 
shëndetësore janë të lokalizuara në qendrat e tre njësive administrative: 
Këlcyrë, Sukë dhe Ballaban. Në njësinë Deshnicë nuk ka qendër 
shëndetësore. Shërbimi shëndetësor ofrohet në 8 ambulanca.
Qëndra Shendetësore Gurëështë në kushte shumë të këqija fizike duke 
bërë që shërbimi shërndetësor të ofrohet në ambjente që nuk përshtaten 
dhe cënojnë ofrimin e nëj shërbimi adekuat për qytetarët. 
Në këtë godinë nuk është ndërhyrë asnjëherë me punime mirëmbajtje që 
nga koha kur është ndërtuar fillimisht. Është emergjente ndërhyrja për 
rikonstruksionin e godinës pë rtë ofruar shërbim shëndetësor cilësor për 
300 familjet e fshatit Gurë. 

Qellimi dhe objektivat Përmirësimi i cilësisë së shërbimti shëndetësor për banorët e fshatit 
Gurë, nëpërmjet rikonstruksionit të godinës së qendrës shëndetësore.

Rezultatet e pritshme Shërbim shëndetësor të pëmirësuar për banorët 
Akses i rritur i shërbimeve shëndetësore

Rendi prioritar 1
Qendrueshmeria e projektit Bashkia do të kujdeset për mirëmbajtjen e godinës
Aktivitetet e projektit Për t’u përcaktuar

Vleresimi i Ndikimit ne Mjedis Ndikim minimal në ambjent gjatë fazës së punimeve civile për 
rikonstuksionin e godinës (pluhur dhe zhurmë)

Pershkrim per gatishmerine e 
projektit per zbatim.

Ky projekt eshte ne fazen e pare te pregatitjes dhe argumentimit te nje 
projekt ideje.

Planifikimi vendor, ndervendor, 
kombetar

Projekti është pjesë e Planit Operacional të Zhvillimit Lokal, bashkia 
Këlcyrë

Figure 1: Objektet arsimore në bashkinë Këlcyrë

Figure 2: Monumentet Kulturore në Bashkinë Këlcyrë

 Harta 

 8.

Figure 3: Rrjeti Rrugor në bashkinë Këlcyrë

Njësitë administrative
Sipërfaqja

km2 
Këlcyrë 54.6
Deshnicë 93
Sukë 81
Ballaban 76
Gjithsej 304.6

Tabela 4: Sipërfaqja e bashkisë dhe njësive administrative 
(Bashkia Këlcyrë, 2015)

8.1  Të dhënat dhe burimet e informacionit

Bashkia Qendra e 
Bashkisë

Njësitë 
administrative 

përbërëse

Qytetet dhe fshatrat në 
përbërje të tyre

Numri i 
qyteteve/
fshatrave

KËLCYRË Qyteti  
Këlcyrë

Këlcyrë Qyteti Këlcyrë, Fshatrat; 
Fshat Këlcyrë, Mbrezhdan, 
Maleshovë, Limar, Leskaj

1 qytet; 5 fshatra

Ballaban Fshatrat; Ballaban, Vinokash, 
Vinokash Fushë, Komarak, 
Mazhar, Kondas, Psar, Ball, 
Kajcë, Pavar, Toshkëz, Bubës 
1, Bubës 2, Beqaraj

14

Sukë Fshatrat; Sukë, Goricë, Fshat 
i Ri, Rodenjë, Podgoran, 
Podgoran Fushë, Ujmirë, 
Zhepovë, Shelq, Topojan, 
Luar, Delilaj, Çorogunj, 
Taroninë

14

Dishnicë Fshatrat; Beduqas, Tolar, 
Panarit, Riban, Varibop, 
Kuqar, Mërtinjë, Xhanaj, 
Bënjë, Fratar, Senican, 
Katundishtë, Leskovec, 
Gërdas, Kodrishtë

15

Gjithsej 50
Tabela 3: Bashkia Këlcyrë  dhe dhe njësitë administrative (Ligj Nr. 115/2014 “Për ndarjen adminis-

trativo-territoriale të njësive të qeverisjes vendore në Republikën e Shqipërisë

Njësitë 
administrative

Viti 2015

Banorë Familje
Këlcyrë 5,074 1,638

Deshnicë 2,554 814
Sukë 2,714 908

Ballaban 2,195 757
Gjithsej 12,537 4,117

Tabela 5: Popullsia dhe nr.familjes sipas njësive administrative 
(B.Këlcyre 2015)

Njësitë 
administrative 2001 2011 diferenca % e ndryshimit

Këlcyrë  3.419 2.651 -768 -22%
Dishnicë 2.289 1.159 -1.130 -49%

Sukë  2.808 1.256 -1.552 -55%
Ballaban 2.170 1.047 -1.123 -52%
Gjithsej 10.686 6.113 -4.573 -43%

Tabela 6: Ndryshimi i popullsisë në vitet
 2001-2011 (INSTAT, CENSUS 2001, 2011)

Njësitë 
administrative 

përbërëse

Totali 
Popullsia 0-15 15-64 65+

Këlcyrë  2.651 468 773 410
Dishnicë 1.159 202 763 194
Sukë  1.256 194 865 197
Ballaban 1.047 195 697 155
Gjithsej 6.113 1.059 3.098 956
% 17% 51% 16%

Tabela 7: Popullsise residente në B.Këlcyrë sipas grupmoshave dhe 
njësive administrative (INSTAT, Census 2011)

Njësitë 
administrative

Tokë Bujqesore (ha)
Pyje 
(ha)

Livadhe 
kullota 

(ha)
Të tjera

Ara (ha) Pemishte 
(ha)

Vreshta 
(ha)

Këlcyrë 790 1.8 6.8 1579 2609 357
Deshnicë 1533 6 18 962 1591 808

Sukë 1820 37.6 27 545 219 -

Ballaban 1521 7 30 1320 2870 -

Gjithsej 5664 52.4 81.8 4406 7289 1165

Tabela 8: Struktura e tokës bujqësore sipas njësive administrative (B. Këlcyrë 2015)

Njësitë 
administrative

Drithëra Produkte bujqësore

Fr
ut

a 
(t

)

Vr
es

ht
 (t

)

G
ru

re
(t

)

M
is

ër
 (t

)

T
ë 

nd
ry

sh
m

e 
(t

)

Pa
ta

te
(t

)

Fa
su

le
 (t

)
Këlcyrë 210 160 400 1.3 4 - 60
Deshnicë 290 170 800 10 3 80 180

Sukë 250 160 600 7 4 60 120
Ballaban 120 175 75 40 6 10 45
Gjithsej 870 665 1875 58.3 17 150 405

Tabela 9: Prodhimtaria bujqësore sipas njësive administrative (B.Këlcyrë 2015)

N
je

si
te

 
ad

m
in

is
tr

at
iv

e

Q
en

dr
a 

Sh
en

de
te

so
re

Q
en

dr
a 

K
ul

tu
ro

re

Q
en

dr
a 

sp
or

tiv
e

A
zi

l p
er

 te
 

m
os

hu
ar

it

Sh
er

bi
m

i 
Po

st
ar

K
is

ha
/ X

ha
m

i 

Tr
eg

je

Z
yr

e 
Fu

ne
ra

li

Këlcyrë 1+(3Amb) 1 1 - 1 4 1 2
Dëshnicë (8 Amb) - - - - 2 - -
Sukë 1+(7Amb) - - - 1 2 - -
Ballaban 1+(3Amb) - - - 1 6 1 -

Tabela10: Objektet shëndetësore, arsimore, social-kulturore etj (B. këlcyrë 2015)

m

N
r. 

e

N
r. 

fë
m

ijë

N
r 

e

Këlcyrë 2 361 32 1 138 13 1 95 4

Dëshnicë 3 49 12 - - - 1 12 1

Sukë 1 108 13 1 54 7 3 37 3

Ballaban 5 105 21 1 47 4 1 14 1

Tabela11: Të dhëna për edukimin (B. Këlcyrë 2015)

N
jë

si
të

 
ad

m
in

is
tr

at
iv

e

Rrugë rajonale 
(km)
(km)

Rrugë 
lokale Rruge Lagje (km)

Parkime 
automjetesh 

(m2)

A
sf

al
t.

Pa
as

fa
lt.

Pa
as

fa
lt.

A
sf

al
t.

Pa
as

fa
lt.

A
sf

al
t.

Pa
as

fa
lt.

Këlcyrë 20 - 16 2.3 1.2 0.5 -
Dëshnicë 4 - 35.5 - 22 - -
Sukë 5 - 40.6 - 10 - -
Ballaban 1 10 47 - 5.2 - -
 30 10 139.1 2.3 38.4 0.5 0

Tabela 12: Të dhëna për infrastrukturën rrugore (B.Këlcyrë, 2015)

Nr. Njësitë 
adminitrative

Rrjet 
Sistemi 

me ngritje 
mekanike

Rrjet 
sistemi me 
rrjedhje te 

lire

Numri i 
Sistemeve te 
ujesjellesave

Numri i Sistemeve te 
pompimit

1 Këlcyrë 1 2 3 1
2 Dëshnicë 1 10 11 1
3 Sukë 3 5 8 3
4 Ballaban 3 5 8 3

Gjithsej 8 22 30 8

Tabela13: Të dhëna për furnzimin me ujë të pijshëm (B.Këlcyrë, 2015)

N
jë

si
të

 a
dm

in
is

tr
at

iv
e

B
ur

im
i Ha mbi 

Uje
Kryesor  

(km)

Ha 
nen 
uje

Rrjeti Rrjeti 
sekondar  

(km)
(familje)

Rrjeti 
tercor

Perfitues

R
ez

er
vu

ar
e 

L
um

e

B
ur

im       

Këlcyrë 1 2 5 915 75 5.5 11.4 14.8 316

Dëshnicë 1+(5) 1 9 1320 140 9.4 12.4 12.6 210

Sukë 1+(2) 1 12 1480 80 42.3 16 17 142
Ballaban 1+(5) 1 6 1320 250 25.7 27 30 240

Tabela 14: Të dhëna për infrastrukturën ujitëse dhe kulluese (B.Këlcyrë 2015)

Njësitë 
adminitrative

Rrjeti 
Kryesor(km)

Rrjeti 
sekondar 

(km)
Puseta Pompa Gropa 

septike Përfitues (familje)

Këlcyrë 2 3 180   880
Dëshnicë 1.5 0.8 1   42

Sukë 1 - -   40
Ballaban 2 3 40  8 100
Gjithsej 6.5 6.8 221 0 8 1062

Tabela 15: Të dhëna për KUZ sipas njësive administrative (B.Kelcyrë 2015)

